
ბოლნისი

ბოლნისის მუნიციპალიტეტის მერმა 2021 წელი შეაჯამა

ბოლნისის მუნიციპალიტეტის  მერმა  ამომრჩეველს კიდევ ერთხელ   გადაუხადა 
მადლობა 2021 წლის თვითმმართველობის არჩევნებში გამოცხადებული 
ნდობისთვის და აღნიშნა,  რომ  მუნიციპალიტეტის კეთილდღეობისთვის ძალ-
ღონეს არ დაიშურებს.  დავით შერაზადიშვილმა ხაზი გაუსვა   პანდემიის 
წინააღმდეგ განხორციელებულ ღონისძიებებს, ისაუბრა ვაქცინაციის როლსა და  
მნიშვნელობაზე, ასევე დეტალურად მიმოიხილა ის მნიშვნელოვანი პროექტები,  
რომლებიც ბოლნისში, 2021 წელს,  პანდემიის მიუხედავად განხორციელდა.

დავით შერაზადიშვილი:

-2022 წელი ყოველი თქვენგანის ოჯახისთვის ბედნიერების, წარმატებისა და 
მშვიდობის მომტანი ყოფილიყოს!

უპირველეს ყოვლისა მინდა, 2021 წლის თვითმმართველობის არჩევნებში 
გამოცხადებული ნდობისთვის, დიდი მადლობა გადაგიხადოთ. ბოლნისის 
მუნიციპალიტეტის მერის თანამდებობაზე ყოფნა ჩემთვის დიდი პატივი და 
პასუხისმგებლობაა.  გპირდებით, რომ მუნიციპალიტეტის კეთილდღეობისთვის, 
ძალ-ღონეს არ დავიშურებ.

მსურს, 2021 წელს მუნიციპალიტეტში განხორციელებული მნიშვნელოვანი 
პროექტები და პროგრამები მოკლედ შევაჯამო.

ორი წელია, სრულიად მსოფლიოს, პანდემიურ პირობებში უწევს ცხოვრება. ჩვენი 
უპირველესი მიზანი სწორედ პანდემიის დამარცხებაა. უხილავ მტერთან ბრძოლის 
ეფექტური საშუალება კი მასობრივი ვაქცინაციაა. ბოლნისის მუნიციპალიტეტი 
ამ მხრივაც მოწოდების სიმაღლეზე აღმოჩნდა, ვაქცინაციის მაქსიმალური 
ხელმისაწვდომობის მიზნით, „ბოლნისის საზოგადოებრივი ჯანდაცვის ცენტრი“, 
საქართველოს მასშტაბით, პირველი დარეგისტრირდა იმუნიზაციის მიმწოდებელ 
დაწესებულებად და ცენტრის ბაზაზე შექმნა სამი მობილური ბრიგადა, რომელიც 
მოთხოვნის შესაბამისად, სოფლად მცხოვრები მოსახლეობის კორონავირუსის 
საწინააღმდეგო ვაქცინით იმუნიზაციას უზრუნველყოფს. 

ვაქცინაციის პროცესში აქტიურად ჩაერთო ადგილობრივი თვითმმართველობა, 
მერია და საკრებულო. ჩვენმა დეპუტატებმა, საჯარო მოხელეებმა, მათ შორის 
მეც, ოჯახთან ერთად, კოვიდსაწინააღმდეგო ვაქცინა გავიკეთეთ. ამ პროცესში 
მონაწილეობა მუნიციპალიტეტში მცხოვრებმა საზოგადოებისთვის პატივსაცემმა 
მოქალაქეებმაც მიიღეს, რისთვისაც მათ დიდ მადლობას ვუხდი.

ჩვენს მოქალაქეებს, ვაქცინის მიღება რომ  გაადვილებოდათ, მუნიციპალიტეტის 
მასშტაბით, გაიზარდა ამცრელი პუნქტების რაოდენობა. ამ ეტაპზე, ბოლნისის 
მუნიციპალიტეტში მობილური ბრიგადების გარდა, კორონავირუსის საწინააღმდეგო 
ვაქცინის მიღება ბოლნისის ცენტრალურ კლინიკაში, შპს „ტრიომედში“, დაბა 
კაზრეთის პოლიკლინიკასა და სოფელ ქვეშის საექიმო ამბულატორიაშია 
შესაძლებელი. აღსანიშნავია, რომ ვაქცინაციის დაწყებიდან დღემდე, ბოლნისის 
მუნიციპალიტეტში, 18 000-მდე ვაქცინა გაკეთდა, ეს პროცესი კი 2022 წელსაც 
გაგრძელდება და ადგილობრივი ხელისუფლება, ვაქცინაციის ხელშეწყობის 
მიზნით, კვლავ აქტიურად იმუშავებს.

_ საგზაო ინფრასტრუქტურის მოწესრიგება

2021 წელს, ბოლნისის მუნიციპალიტეტში, 150 ინფრასტრუქტურული პროექტი 
განხორციელდა, რისთვისაც 10 678 625 ლარი დაიხარჯა. ადგილობრივი 
თვითმმართველობის ერთ-ერთი უმნიშვნელოვანესი პრიორიტეტი, 
მუნიციპალიტეტის მასშტაბით კომფორტული საგზაო ინფრასტრუქტურის შექმნაა. 

ამ მიმართულებით, ქვაფენილის, ასფალტის, ბეტონის გზებისა და სანიაღვრე 
სისტემების მოწყობის მიზნით, 14 ლოკაციაზე განხორციელდა ინფრასტრუქტურული 
სამუშაოები. 2021 წელს, ჯამში 11 044 კილომეტრი საგზაო ინფრასტრუქტურა 
გაკეთდა.

გასულ წელს ასფალტის საფარი სოფლებში: ბალიჭი, რატევანი, რაჭისუბანი, 
ნახიდური დავაგეთ, რისთვისაც 1 616 736 ლარი დაიხარჯა. 1 989 744 ლარის 
ღირებულების ბეტონის გზა კი ტალავერში, ქვემო ბოლნისში, მუშევანსა და ძველ 
ქვეშში კეთილმოეწყო. 

მოგეხსენებათ, წლებია ქალაქ ბოლნისის შიდა გზების მოპირკეთებას 
ადგილობრივი ბაზალტით ვახორციელებთ, ეს არამარტო ქალაქის იერსახეზე, 
არამედ ადგილობრივი ეკონომიკის განვითარებაზეც დადებითად აისახება. 2 
135 გრძივი მეტრის მოცულობის ქვაფენილის გზა გასულ წელს ქალაქ ბოლნისში, 
ცურტაველის, ფარნავაზ მეფის, რუსთაველისა და ვახტანგ გორგასლის ქუჩებზე 
მოვაწყეთ, აღნიშნული პროექტები „რეგიონებში განსახორციელებელი პროექტების 
ფონდისა“ და ადგილობრივი ბიუჯეტის თანადაფინანსებით განხორციელდა და 
მისმა სრულმა ღირებულებამ 2 031 063 ლარი შეადგინა.

_ სასმელი წყლის სისტემების რეაბილიტაცია

2021 წელს, „საქართველოს გაერთიანებული წყალმომარაგების კომპანიამ“ 
გამოაცხადა ტენდერი ქალაქ ბოლნისის წყალმომარაგების „ყარაბულახის“ 
სათავე ნაგებობის რეაბილიტაციისა და მიმდებარე სოფლების წყალმომარაგების 
სისტემის პროექტირება-მშენებლობის სამუშაოებზე. პროექტის განხორციელების 
შემდეგ, ქალაქ ბოლნისში არსებული სასმელი წყლის პრობლემა მოგვარდება. 
გასულ წელს, სასმელი წყლის სისტემების რეაბილიტაციისთვის ჯამში 124 659 
ლარი დაიხარჯა. სოფელ დარბაზში, ერთ უბანზე, სასმელი წყლის ახალი ქსელი 
მოეწყო, სოფლებში ვანათი, ხატისოფელი ჭაბურღილები გაკეთდა, ჭაპალაში 
რეზერვუარი რეაბილიტირდა, სოფელ ნახიდურში კი სადრენაჟო სისტემას 
რეაბილიტაცია ჩაუტარდა. 

_ სოფლის მხარდაჭერის პროგრამა

„სოფლის მხარდაჭერის პროგრამისა“ და ადგილობრივი ბიუჯეტის 
თანადაფინანსებით, ბოლნისის მუნიციპალიტეტის სოფლებში, დაბა 
კაზრეთსა და დაბა თამარისში, 2021 წელს 1 341 315 ლარის ღირებულების 
60 ინფრასტრუქტურული პროექტი განხორციელდა. პროექტების ძირითადი 
მიმართულება წყლის სისტემების, საგზაო ინფრასტრუქტურის, სპორტული 
სივრცეებისა და სკვერების მოწყობას მოიცავდა. 

_ ხიდების მშენებლობა

2021 წელს, ქალაქ ბოლნისის დასავლეთ ნაწილში, მდინარე მაშავერაზე 
გადასასვლელი ხიდის მშენებლობა დავიწყეთ. ხიდის არარსებობა ჩვენს 
მოსახლეობას დისკომფორტს უქმნიდა, მოქალაქეები სასოფლო-სამეურნეო 
სავარგულებამდე მისვლას ვერ ახერხებდნენ, ამიტომ გადავწყვიტეთ, 
მოქალაქეების საჭიროებებიდან გამომდინარე, ეს პროექტი განგვეხორციელებინა. 
პროექტის ღირებულება 900 000 ლარამდეა და სრულად ადგილობრივი ბიუჯეტის 

დაფინანსებით განხორციელდა. აღსანიშნავია, რომ გასულ წელს რეაბილიტაცია 
ჩაუტარდა სოფელ მუშევანთან არსებულ ხიდს. სამუშაოები „რეგიონებში 
განსახორციელებელი პროექტების ფონდისა“ და ადგილობრივი ბიუჯეტის 
თანადაფინანსებით განხორციელდა და მისმა ღირებულებამ 85 000 ლარი 
შეადგენა.

_ სოციალური პროექტები
გაგრძელება შემდეგ ვერდზე

არაერთხელ ამიღნიშნავს, რომ ბოლნისის მუნიციპალიტეტი სოციალური 
პროგრამებით უდავოდ გამოირჩევა. ადგილობრივი  ხელისუფლება მაქსიმალურად 
ცდილობს მოწყვლადი კატეგორიის ოჯახებისთვის მათთვის საჭირო სერვისები 
შეიმუშავოს. სოციალური პროგრამების დახვეწა კი ყოველწლიურად ხდება და ეს 
ვფიქრობ, მის ეფექტურობასაც განაპირობებს. 2021 წელს, ამ მიმართულებით, 4 
000 000 ლარზე მეტი დავხარჯეთ. ავადმყოფთა მედიკამენტებით უზრუნველყოფის 
პროგრამით 210-მა ბენეფიციარმა ისარგებლა, რისთვისაც ბიუჯეტიდან 168 920 
ლარი გამოიყო. 293 შშმ პირის დახმარებას 377 700 ლარი მოხმარდა, სოციალურად 
დაუცველი ერთ წლამდე ბავშვების ყოველთვიური კვების უზრუნველყოფისთვის 
კი 11 984 ლარი დაიხარჯა.

2021 წელს, სოციალურად დაუცველი ოჯახების გათბობის სეზონზე მატერიალური 
დახმარებით მერიამ 606 ბენეფიციარი უზრუნველყო, რისთვისაც 121 200 ლარი 
დაიხარჯა. ბინის ქირის გადასახადი 2021 წელს 17 ბენეფიციარს გადავუხადეთ, 
რამაც ჯამში 17 300 ლარი შეადგინა. სოციალურ საცხოვრისებში მცხოვრები 38 
ოჯახისთვის კომუნალური გადასახადებით უზრუნველყოფას კი 19 991 ლარი 
მოხმარდა.

სამედიცინო უზრუნველყოფის პროგრამით, 2021 წელს, 2 720 ბენეფიციარმა 
ისარგებლა, რისთვისაც ბიუჯეტიდან 1 597 854 ლარი დაიხარჯა. ომის ვეტერანთა 
და მათთან გათანაბრებულ პირთა დახმარებას 11 800 ლარი მოხმარდა. 
ერთჯერადი დახმარებებით კი 3 368 ბენეფიციარმა ისარგებლა, ამ პროგრამის 
ფარგლებში, 2021 წელს, 842 100 ლარი დავხარჯეთ. 2021 წელს სტიქიის შედეგად 
მიყენებული ზიანის ანაზღაურებას 1 286 606 ლარი მოხმარდა.

_ სოციალურად დაუცველი მოსახლეობისთვის დაზიანებული სახურავების შეცვლა

ბოლნისის მუნიციპალიტეტი ყოველწლიურად სოციალურად დაუცველ და 
მოწყვლადი კატეგორიის ოჯახებს სახლის დაზიანებულ სახურავს უცვლის. 
2021-ში ამ პროგრამით, მუნიციპალიტეტის მასშტაბით, 85-მა სოციალურად 
დაუცველმა ოჯახმა ისარგებლა. სოციალურად დაუცველი ოჯახებისთვის 
სახლების სახურავების შეცვლის სამუშაოებისთვის 2021 წელს მუნიციპალიტეტმა 
ადგილობრივი ბიუჯეტიდან 1 397 557 ლარი გამოყო. აღსანიშნავია, რომ 2016-
2021 წლებში, საერთო ჯამში, ბოლნისის მუნიციპალიტეტმა დაზიანებული სახლის 
სახურავი სოციალურად დაუცველ 299 ოჯახს შეუცვალა, რისთვისაც ადგილობრივი 
ბიუჯეტიდან 3 044 506 ლარი დაიხარჯა.

_ ტურიზმის ხელშეწყობა

ქვემო ქართლში ბოლნისის მუნიციპალიტეტი ტურისტული პოტენციალის 
განვითარების მხრივ ერთ-ერთი ყველაზე პერსპექტიული მუნიციპალიტეტია. 
ადგილობრივი თვითმმართველობის მიზანი ამ პოტენციალის მაქსიმალურად 
გამოყენებაა, ამიტომ ჩვენს მუნიციპალიტეტში ტურისტული ინფრასტრუქტურის 
შექმნისთვის არაერთი პროექტი გვაქვს განხორციელებული.

2021 წელს, ყოფილი კატერინენფელდის ცენტრალური უბნების დარჩენილ 
მონაკვეთებზე ადგილობრივი ბაზალტით ქუჩების მოკირწყვლა დასრულდა. 
ეს კი ტურისტული თვალსაზრისით, ძალიან მნიშვნელოვანია, რადგან ძველმა 
გერმანულმა უბნებმა თავისი ავთენტური იერსახე დაიბრუნეს. აღსანიშნავია, 
რომ პროექტის ფარგლებში,  ქუჩებში მოსახლეობის ჭიშკრებიც შეიცვალა. 
ინფრასტრუქტურული სამუშაოები „რეგიონებში განსახორციელებელი პროექტების 
ფონდისა“ და ადგილობრივი ბიუჯეტის თანადაფინანსებით განხორციელდა და 
მისმა ღირებულებამ 600 000 ლარამდე შეადგინა. 

საქართველოს პრემიერ-მინისტრის ინიციატივით შემუშავებული „განახლებული 
რეგიონების“ სახელმწიფო პროგრამის ფარგლებში, 2021 წელს ქალაქ ბოლნისში 
მასშტაბური ინფრასტრუქტურული სამუშაოები დაიწყო. 

პროექტის ფარგლებში, სულხან-საბა ორბელიანის ქუჩის, 104-დან 110-თი 
ნომრის ჩათვლით მონაკვეთზე მდებარე შენობების ფასადის ქვა-ბამბის მასალით 
შეფუთვა განხორციელდა, რაც სახლების ენერგოეფექტურობას განაპირობებს. 

„განახლებული რეგიონების“ სახელმწიფო პროგრამის ფარგლებში, ასევე 
კულტურის სახლის წინ მდებარე სკვერი კეთილმოეწყობა. სკვერში უკვე 
დამონტაჟდა თანამედროვე ტიპის გარე განათებები და ახალი საბავშვო 
ატრაქციონი. 

სამუშაოების დასრულების შემდეგ მოწესრიგებულ ინფრასტრუქტურას მივიღებთ, 
რაც ჩვენს ქალაქში ტურიზმის განვითარებას ხელს უდავოდ შეუწყობს. ჩვენ 
ევროპულ ქალაქში ვცხოვრობთ და მიხარია, რომ ცენტრალური მთავრობის 
დახმარებით, ბოლნისის ისტორიული ქუჩის ერთი მონაკვეთი ესთეტიკურად კიდევ 
უფრო გალამაზდება.

UNDP-ისა და ადგილობრივი ხელისუფლების თანამშრომლობის შედეგად, 
ისტორიულ სოფელ ტანძიაში, რომელიც მუნიციპალიტეტის უმნიშვნელოვანესი 
ტურისტული ლოკაციაა, განხორციელდა პროექტი „ბოლნისის მუნიციპალიტეტის 
სოფელ ტანძიის თემის ეკონომიკური გაძლიერება და ბიზნეს აქტივობების 
ხელშეწყობა“, რომლის ფარგლებშიც, სოფელ ტანძიაში, სულხან-საბა ორბელიანის 
ლიტერატურული მუზეუმის მიმდებარე ტერიტორიაზე, სავაჭრო დახლები, 
სახელოსნოები, საპიკნიკე და საკემპინგე ადგილები მოეწყო. ტურისტულ სექტორში 
ჩართული ტანძიის მოსახლეობა კი გაყიდვებისა და სერვისის გაუმჯობესების 
მიმართულებით გადამზადდა.

2021 წელს, ევროკავშირის მიერ დაფინანსებული პროექტის „ბოლნისში ბიზნეს 
საქმიანობის ეფექტური პლატფორმის ჩამოყალიბება“ ფარგლებში, ბოლნისის 
ტურისტული რუკა და გზამკვლევი დაიბეჭდა. გაიდლაინი ინგლისურენოვანია და 

მასში მუნიციპალიტეტის მასშტაბით არსებული ყველა მნიშვნელოვანი ტურისტული 
ობიექტია დატანილი. ინგლისურენოვანი გზამკვლევი უცხოელ ტურისტებს აძლევს 
შესაძლებლობას ბოლნისის ტურისტული პოტენციალის შესახებ სრულყოფილი 
ინფორმაცია მიიღონ.

აღსანიშნავია, რომ 2021 წელს ბოლნისის ახალი მუზეუმი ევროპის მუზეუმების 
ფორუმის მიერ კონკურსის – ,,ევროპის წლის მუზეუმი - 2022” ფინალურ 
ნომინანტად დასახელდა. ევროპის საუკეთესო მუზეუმებს ევროპის მუზეუმების 
ფორუმი 2022 წლის მაისში, ესტონეთის ქალაქ ტარტუში, დაჯილდოების 
ცერემონიაზე გამოავლენს. კონკურსის ფინალისტებს შორის ბოლნისის ახალი 
მუზეუმის დასახელების შემდეგ, მუზეუმში მნახველების რაოდენობა მკვეთრად 
გაიზარდა, აღნიშნული წარმატება კი მსოფლიო მასშტაბით მუზეუმს ცნობადობის 
გაზრდაში უდავოდ დაეხმარება.

_ სოფლის მეურნეობის ხელშეწყობა

მოგეხსენებათ, ბოლნისის მუნიციპალიტეტის წამყვანი დარგი სოფლის 
მეურნეობაა, ამიტომ, ვცდილობთ ამ მიმართულებით მნიშვნელოვანი 
პროექტები განვახორციელოთ. რამდენიმე წელია რაც ბოლნისში ქვევრში 
ღვინის დაყენების კულტურა აღდგა, ჩვენმა მეღვინეებმა ასევე ღვინოების 
წარმოება ქართულ-გერმანული ტექნოლოგიითაც დაიწყეს. ბოლნისური ღვინის 
პოპულარიზაციის მიზნით, მეღვინეთა გაერთიანება „ღვინო ბოლნისის” და 
,,ბოლნისის აგროცენტრი“-ს ორგანიზებით, ბოლნისის მუნიციპალიტეტის მერიისა 
და კომპანია „არემჯის“ მხარდაჭერით, ღონისძიება „ბოლნისი - ოქროსფერი 
ღვინის ქალაქი“ გაიმართა. ღონისძიების ფარგლებში, ბოლნისური ღვინოების 
პრეზენტაცია-დეგუსტაციაც მოეწყო. აღსანიშნავია, რომ კომპანია „არემჯის“ 
მხარდაჭერით, ქალაქ თბილისში, საგამოფენო ცენტრ „ექსპოჯორჯიას“ სივრცეში, 
ღვინისა და ალკოჰოლური სასმელების მე-13 საერთაშორისო გამოფენაში Win-
Expo Georgia ბოლნისელმა მეღვინეებმაც მიიღეს მონაწილეობა. WinExpo Georgia 
2021-ის ფარგლებში, ღვინის საერთაშორისო კონკურსიც მოეწყო. კონკურსში 
26 ბოლნისური მარანი, 36 სახეობის ღვინით მონაწილეობდა. ბოლნისური 
ღვინოებიდან 21-მა ოქროს, ვერცხლისა და ბრინჯაოს მედლები დაიმსახურა.

კომპანია „არემჯის“, ბოლნისელი მეღვინეებიის მხარდაჭერისთვის, დიდი 
მადლობა მსურს გადავუხადო. აქვე მინდა აღვნიშნო, რომ „არემჯის“ მიერ 
ბოლნისური მეღვინეობის მხარდაჭერის პროგრამის ფარგლებში, ქართულ-
გერმანული ღვინის სახლის მოწყობა მიმდინარეობს, რაც ბოლნისური ღვინოების 
პოპულარიზაციასა და მუნიციპალიტეტში ღვინის კულტურის განვითარებას ხელს 
კიდევ უფრო მეტად შეუწყობს. 

_ სკოლამდელი აღზრდის დაწესებულებების ხელშეწყობა

ადგილობრივი ხელისუფლების ერთ-ერთი მნიშვნელოვანი პრიორიტეტი 
სკოლამდელი აღზრდის ხელშეწყობა და განვითარებაა. ჩვენ მაქსიმალურად 
ვცდილობთ, მუნიციპალიტეტის მასშტაბით მოქმედი საბავშვო ბაღები 
მოვაწესრიგოთ, 2021 წელს რეაბილიტაცია ჩაუტარდა ქალაქ ბოლნისის N1 ბაღს. 

ბოლო წლების განმავლობაში, ბაღის შენობაზე ბზარების მატება დაფიქსირდა, 
ლევან სამხარაულის სახელობის სასამართლო ექსპერტიზის ეროვნული ბიუროს 
დასკვნის საფუძველზე, ბოლნისის მუნიციპალიტეტის მერიამ შენობის გამაგრების 
პროექტზე დაიწყო მუშაობა. პროექტის ფარგლებში, შენობის საძირკველი 
გამაგრდა და ბაღის ფასადი რეაბილიტირდა. პროექტის ღირებულებამ 196 327 
ლარი შეადგინა და მთლიანად ადგილობრივი ბიუჯეტიდან დაფინანსდა.

_ სკოლების რეაბილიტაცია და განათლების ხელშეწყობა

2021 წელს, მუნიციპალური განვითარების ფონდის დაფინანსებით, სოფელ 
ქვეშის საჯარო სკოლის შენობის კაპიტალური რეაბილიტაცია განხორციელდა. 
სამუშაოების ფარგლებში, შშმ პირებისთვის 
განკუთვნილი ლიფტი და საკანალიზაციო 
ქსელის ბიოლოგიური გამწმენდი სისტემა 

გაგრძელება შემდეგ ვერდზე

დამონტაჟდა. შენობაში ასევე გათბობის სისტემა, სკოლის ეზოში კი სპორტული 
მოედანიც მოეწყო. რეაბილიტაციის პროცესი მიმდინარეობს ბოლნისის N1, 
ისტორიულ სკოლაში, სადაც ინფრასტრუქტურული სამუშაოები სულ მალე 
დასრულდება.

წელს DVV International-ის დაფინანსებითა და ბოლნისის მუნიციპალიტეტის 

მერიის მხარდაჭერით, ქალაქ ბოლნისში ზრდასრულთა განათლების ცენტრი 
გაიხსნა. „ბოლნისის ზრდასრულთა განათლების ცენტრის“ კონცეფცია გერმანულ 
მოდელს ეყრდნობა და ის მსმენელებს სხვადასხვა სასწავლო კურსს სთავაზობს. 
ცენტრი ასევე 2 კლუბს, ახალგაზრდულ მიმართულებას, სწავლებისა და 
დასაქმების ხელშეწყობის ცენტრსაც აერთიანებს. აღსანიშნავია, რომ მსგავსი 
ცენტრები წარმატებით ფუნქციონირებს გერმანიის ფედერაციულ რესპუბლიკაში. 
„ბოლნისში ზრდასრულთა განათლების ცენტრმა“ კი ჩვენს მოქალაქეებში უკვე 
დიდი პოპულარობა მოიპოვა.

_ ახალგაზრდების ხელშეწყობა

ადგილობრივი ხელისუფლება აქტიურად უჭერს მხარს მუნიციპალიტეტში 
მცხოვრებ ახალგაზრდებს, ახალგაზრდული პოლიტიკის განვითარების მიზნით, 
წელს ბოლნისის მუნიციპალიტეტის საკრებულომ მუნიციპალიტეტის 2021-2023 
წლების ახალგაზრდობის განვითარების სტრატეგიის დოკუმენტი და სამოქმედო 
გეგმა დაამტკიცა, დოკუმენტის ფარგლებში კი ახალგაზრდების მხარდაჭერის, 
ფორმალური და არაფორმალური განათლების ხელშეწყობის მიზნით, 
მუნიციპალიტეტმა 6 დასახლებულ პუნქტში, მათ შორის ერთნიკური უმცირესობებით 
დაკომპლექტებულ სოფლებში, სათემო ცენტრები გახსნა. 

„რუსთავის ინოვაციების ჰაბთან“, ურთიერთთანამშრომლობის შედეგად, მერიის, 
საკრებულოს, ბოლნისის საგანმანათლებლო რესურს-ცენტრისა და ახალგაზრდების 
ჩართულობით შეიქმნა პროგრამა - „ინიციატივების თანადაფინანსების პროგრამა“, 
რომლის მიზანია, მუნიციპალიტეტში რეგისტრირებული სრულწლოვანი 
მოქალაქეების, საინიციატივო ჯგუფებისა და არასამთავრობო ორგანიზაციების 
გააქტიურება, მათი ინიციატივების მხარდაჭერა და მუნიციპალიტეტის 
განვითარებისთვის მნიშვნელოვანი პროექტების თანადაფინანსება. პროგრამა 
ბოლნისის საკრებულომ აპრილის თვეში დაამტკიცა და დღეისათვის უკვე 
განხორციელდა ერთი ახალგაზრდული იდეის თანადაფინანსება.

ბოლნისის მუნიციპალიტეტი წარჩინებულ სტუდენტებს ყოველწლიურად უნიშნავს 
სტიპენდიებს. 2021 წლის პირველ კვარტალში სტიპენდია 72 სტუდენტმა მიიღო, 
მეორე კვარტალში კი 103 წარჩინებული სტუდენტი დაფინანსდა. 2021 წელს, 
წარჩინებული სტუდენტების ყოველთვიური სტიპენდიებისთვის ჯამში 57 350 
ლარი დაიხარჯა. აღსანიშნავია, რომ მოწყვლადი კატეგორიის 140 სტუდენტის 
ყოველთვიურ დაფინანსებას წელს 57 210 ლარი მოხმარდა.

_ კულტურის ხელშეწყობა

ქალაქ ბოლნისის ისტორიულ ნაწილში მდებარე ძველი გერმანული 
შენობის რეაბილიტაცია დასრულდა. შენობაში წლების წინ სომხური სკოლა 
იყო განთავსებული. პროექტი ქართულ-გერმანული თანადაფინანსებით 
განხორციელდა. 

რეაბილიტირებულ შენობაში განთავსდა „ბოლნისის კულტურის ცენტრი“, ასევე 
აქ გერმანული კულტურის ცენტრის მოწყობაცაა დაგეგმილი და მჯერა, რომ ეს 
სივრცე ბოლნისის მუნიციპალიტეტის კულტურული ცხოვრების განვითარებაზე 
მნიშვნელოვან გავლენას იქონიებს.

2021 წელს მნიშვნელოვანი ინფრასტრუქტურული სამუშაოები განხორციელდა 
ბოლნისის კულტურის სახლშიც. რეაბილიტაცია ჩაუტარდა საცეკვაო, სარეპეტიციო 
სივრცესა და სველ წერტილებს. შენობის სარდაფში მოეწყო არტ სივრცე. ბოლნისის 
მთავარ ბიბლიოთეკაში კი რეაბილიტირდა სააქტო დარბაზი. 

_ სპორტის ხელშეწყობა

ბოლნისის მუნიციპალიტეტისთვის პრიორიტეტულია ჯანსაღი ცხოვრების 
წესის პოპულარიზაცია, ამიტომ ადგილობრივი ხელისუფლება წარმატებულ 
სპორტსმენებს წამახალისებელ ყოველთვიურ და ერთჯერად სტიპენდიებს 
უნიშნავს. 2021 წელს სპორტსმენების ყოველთვიური ფულადი წახალისებისთვის 
97 300 ლარი, ერთჯერადი ფულადი ჯილდოს სახით კი 38 300 ლარი გავეცით. 

_ საუკეთესო პრაქტიკის პროგრამის 2021 წლის კონკურსი

ამაყი მერი ვარ, რადგან 2021 წელს, ბოლნისის მუნიციპალიტეტი ზედიზედ 
მეოთხედ, საუკეთესო პრაქტიკის პროგრამის კონკურსის გამარჯვებული გახდა. 
წელს კი ეს ჯილდო ერთდროულად ორ ნომინაციაში გადმოგვეცა. საქართველოს 
ადგილობრივ თვითმმართველობათა ეროვნულ ასოციაციამ „ბოლნისის 
საზოგადოებრივი ჯანდაცვის ცენტრის“ მიერ შემუშავებული პროექტი „Sars-Cov 
2 ვირუსით გამოწვეული ინფექციის საწინააღმდეგო იმუნიზაციის ხელშეწყობა 
ბოლნისის მუნიციპალიტეტის ტერიტორიაზე”, რომელიც ამცრელი მობილური 
ბრიგადების შექმნას ითვალისწინებდა, ნომინაციაში „COVID -19 ვაქცინაციის 
ხელშეწყობა და პოსტ-კოვიდ აღდგენა“ საუკეთესოდ დაასახელა. ნომინაციაში 
„ახალგაზრდების გააქტიურების, მობილიზაციის და ჩართულობის ხელშეწყობა“ 
კი გამარჯვებულად ბოლნისის მუნიციპალიტეტის კიდევ ერთი პროექტი „სათემო 
ცენტრები ბოლნისის მუნიციპალიტეტის ახალგაზრდების მხარდასაჭერად“ 

დასახელდა. საქართველოს ადგილობრივ თვითმმართველობათა ეროვნულ 
ასოციაციას დიდ მადლობას ვუხდი, ჩვენი პროგრამები საუკეთესოდ რომ 
აღიარა, მიღებული ჯილდოები  ერთგვარი მოტივაციაა სამომავლოდ, რომ 
მუნიციპალიტეტისა და ჩვენი მოქალაქეების საჭიროებებიდან გამომდინარე, 
მნიშვნელოვანი და ეფექტური პროექტები შევიმუშავოთ.

მოხარული ვარ, რომ ბოლნისის მუნიციპალიტეტის საკრებულომ 2022 წლის 
ბიუჯეტი დაამტკიცა. ჩვენი მუნიციპალიტეტის განვითარებას წელს 29 151 800 
ლარი მოხმარდება. ვთვლი, რომ 2022 წლის ბიუჯეტში მაქსიმალურადაა ასახული 
მოქალაქეების ინტერესები და საჭიროებები. ბოლნისის მუნიციპალიტეტისთვის 
სოციალური პროგრამები პრიორიტეტულია, ამიტომ ამ მიმართულებით  
ბიუჯეტში 3 800 000 ლარია გათვალისწინებული. 2022 წელს, მუნიციპალიტეტის 
მასშტაბით, არაერთი ინფრასტრუქტურული პროექტის განხორციელებას ვგეგმავთ, 
ინფრასტრუქტურის მოწესრიგებისთვის  6 000 000 ლარი გამოიყო. ვიმედოვნებ, 
რომ 2022 წელი ბოლნისისთვის არაერთი წარმატების მომტანი იქნება. ჩვენ კი 
მოქალაქეებისა და მუნიციპალიტეტის კეთილდღეობისთვის მუშაობას კვლავ 
აქტიურად გავაგრძელებთ.

გოგი მეშველიანი სოფელ ვარდისუბნის ახლადრეაბილიტირებული საბავშვო ბაღის გახსნას დაესწრო

საქართველოს პარლამენტში ბოლნისის,დმანისის, თეთრიწყაროსა და წალკის 

მაჟორიტარი გოგი მეშველიანი , დმანისის მუნიციპალიტეტის მერთან კობა 

მურადაშვილთან ერთად სოფელ ვარდისუბნის ახლადრეაბილიტირებულ  

საბავშვო ბაღში სააღმზრდელო პროცესის განახლებას  დაესწრო.

მაჟორიტარმა აღსაზრდელებსა და პედაგოგებს სასწავლო პროცესის დაწყება 

მიულოცა და ახლადგარემონტებული  ჯგუფები დაათვალიერა.

“დმანისის მუნიციპალიტეტის სოფელ ვარდისუბნის ახლადრეაბილიტირებულ 

საბავშვო ბაღში სააღმზრდელო პროცესი განახლდა. სადაც ყველანაირი პირობაა 

შექმნილი სასწავლო პროცესის მაღალი სტანდარტებით წარმართვისთვის. 

აღსაზრდელებს თანამედროვე წესებისა და მოთხოვნების შესაბამის გარემოში 

შეეძლებათ სკოლამდელი განათლების მიღება. მსგავსი პროექტების 

განხირციელება მნიშვნელოვანია ჩვენი მუნიციპალიტეტების განვითარებისთვის. 

“ - განაცხადა გოგი მეშველიანმა 

სარეაბილიტაციო სამუშაოების ფარგლებში  შეიცვალა შიდა კომუნიკაციები, 

მოწესრიგდა გარე-ფასადი და სახურავი, გარემონტდა სააღმზრდელო ოთახები, 

დამონტაჟდა ცენტრალური გათბობის სისტემა, მოეწყო საბავშვო გასართობი 

მოედანი.

პროექტი რეგიონული განვითარების ფონდიდან და ადგილობრივი ბიუჯეტიდან 

580 550 ლარით დაფინანსდა. საბავშვო ბაღში ამ ეტაპზე 40 აღსაზრდელი 

ირიცხება.

აღსანიშნავია, რომ  სარეაბილიტაციო სამუშაოები მიმდინარეობს ქ.დმანისის 

N-2, N-3 , სოფელ- გომარეთისა და სარკინეთის საბავშვო ბაღებში,  სადაც  

სასწავლო-სააღმზრდელო პროცესი განახლდება რეაბილიტაციის დასრულების 

შემდეგ. 

ბოლნისი

ბოლნისის მუნიციპალიტეტის მერიის სოციალური დახმარების   გაცემისა და მიღების წესში ცვლილებები 
შევიდა   

სოციალური მომსახურების გაწევა ბოლნისის მუნიციპალიტეტის მერიის ერთ-
ერთი უმნიშვნელოვანესი ამოცანაა, რომელიც მოწყვლადი მოსახლეობის 
დახმარებას და მათი სოციალურ-ეკონომიკური და ჯანმრთელობის მდგომარეობის 
გაუმჯობესებას ემსახურება.
ამ მიზნით ბოლნისის მუნიციპალიტეტის საკრებულოს წარედგინა პროექტი, 
ბოლნისის მუნიციპალიტეტის მერიის „სოციალური დახმარების გაცემისა და 
მიღების წესში“ ცვლილებების შეტანის შესახებ, რომელიც ითვალისწინებს:
,,ქრონიკული დაავადებებით დაავადებულ ბენეფიციართა მედიკამენტებით 
უზრუნველყოფის პროგრამაში კალენდალური წლის განმავლობაში 
გათვალისწინებული იყო 1500 ლარი, ცვლილებით გათვლილია 2000 ლარი.
ბინის ქირით უზრუნველყოფის პროგრამაში სოციალურად დაუცველი უსახლკარო 
ოჯახების თვიური ქირის საფასური  100 ლარის ნაცვლად  150 ლარი გახდა.
სამედიცინო უზრუნველყოფის პროგრამაში (რასაც სრულად ან საერთოდ 

არ აფინანსებს საყოველთაო ჯანდაცვა, რეფერალური პროგრამები და სხვა 
დაზღვევები) ყველა კატეგორიის ბენეფიციარის სამკურნალო და ამბულატორიული 
მკურნალობისთვის კალენდარული წლის განმავლობაში გათვალისწინებული 
1000 ლარი 5000-მდე  გაიზარდა, ცვლილება შეეხო მედიკამენტური 
მკურნალობისათვის გამოყოფილ თანხასაც, 500 ლარი გაორმაგდა.’’აღნიშნა 
ბოლნისის მუნიციპალიტეტის მერიის, სოციალური და ჯანდაცვის სამსახურის, 
ბავშვის დაცვისა და განყოფილების უფროსმა ლელა კვირიკაშვილმა.
ბოლნისის მუნიციპალიტეტში   შექმნილია სოციალური მდგომარეობის 
შემსწავლელი სამუშაო ჯგუფი, რომელიც ითვალისწინებს იმ გაჭირვებული 
მოქალაქეების (ოჯახების) დახმარებას, რომლებიც განცხადების მიმართვის 
პერიოდში არ არიან რეგისტრირებული სოციალური მომსახურეობის სააგენტოს 
სიღატაკის დაძლევის სახელმწიფო პროგრამის მონაცემთა ერთიან ბაზაში ან/და 
რეგისტრირებულია და არ აქვს მინიჭებული სარეიტინგო ქულა, მათი მიმართვის 
პერიოდში მძიმეა ოჯახების სოციალურ-ეკონომიკური მდგომარეობა და არ 
მიეკუთვნება გაცემის წესის მიხედვით განსაზღვრულ არცერთ კატეგორიას და 
ესაჭიროება სამედიცინო მომსახურეობის დაფინანსება ან თანადაფინანსება, 
აგრეთვე იმ მოქალაქეების, რომელზეც განცხადების განხილვის ეტაპისთვის 
ვრცელდება წესით დაწესებული შეზღუდვები (მაგ: ათვისებული აქვს 
პროგრამით გათვალისწინებული გასაცემი დახმარებები). მათი სამკურნალო 
და ამბულატორიული მკურნალობისთვის გათვლილი  1000 ლარი 5000-მდე 
გაიზარდა, მედიკამენტური მკურნალობისთვის თანხამ  1000 ლარი შეადგინა.
,,ომისა და სამხედრო ძალების ვეტერანთა და საქართველოს ტერიტორიული 
მთლიანობის, თავისუფლებისა და დამოუკიდებლობისათვის საომარი 
მოქმედებების დროს დაღუპულთა და დაკარგულთა ოჯახების ერთჯერად 
მატერიალურ დახმარების პროგრამაში მეორე მსოფლიო ომის ვეტერანებისთვის 
გათვალისწინებული იყო 100 ლარი, ცვლილების პროექტში გაიწერა 500 ლარი.
ერთჯერადი მატერიალური დახმარების პროგრამაში „ქალთა მიმართ 
ძალადობის ან/და ოჯახში ძალადობის აღკვეთის, ძალადობის მსხვერპლთა 
დაცვისა და დახმარების შესახებ“ საქართველოს კანონის შესაბამისად  
მსხვერპლის დახმარება განსაზღვრული იყო 100 ლარის ოდენობით, პროექტში 
გათვალისწინებულია 300 ლარი’’.
ბოლნისის მუნიციპალიტეტის საკრებულომ მხარი დაუჭირა ცვლილების პროექტს, 
რაც ნიშნავს იმას, რომ 2021 წლის 20 დეკემბრიდან აღნიშნული პროგრამა, 
წარმოდგენილი ცვლილებებით აგრძელებს მოქალაქეების საჭიროებების 
მოგვარებას.

 ღვინით გაგრძელებული  ტრადიციები

300 წლის წინ, დევნოზაშვილების  წინაპრებმა, ვარძიის მახლობლად 

მდებარე სოფელი გოგაშენი დატოვეს და საცხოვრებლად ბოლნისსა და 

დმანისში გადმოვიდნენ, მაშინ ვერც კი   წარმოიდგენდნენ, რომ  ღვინის 

,,აკვანში’’ აღმოჩნდებოდნენ. მანამდე  ისინიც ღვინოს ქვევრში აყენებდნენ და 

აცოცხლებდნენ იმ ძველ  ტრადიციებს, რასაც ღვინის შექმნა ჰქვია.  წინაპრების 

გზა   ბოლნისში, სადაც მეღვინეობა-მევენახეობის მრავალსაუკუნოვანი 

ისტორიაა,  აქტიურად გააგრძელა მეღვინე გია დევნოზაშვილმა, ღვინო ,,DEV-

NO’’,-მ, რომელსაც დღეს უკვე არა მარტო ქართულ, არამედ საერთაშორისო 

ბაზარზეც კარგად იცნობენ, დიდი გზა გაიარა. მეღვინე შრომატევად საქმიანობას 

ოჯახის წევრების დახმარებით უმკლავდება.

    რატომ გადაწყვიტეთ მარნის გაკეთება და რა გზა გაიარა ღვინო „DEVNO”-მ ?

-  ჩემთვის გახდა ცნობილი, რომ პირველი ქვევრის ღვინო ქვემო ქართლში, 

შულავერში აღმოაჩინეს. ღვინომ, რომელსაც 8000 წლიანი ისტორია გააჩნია, 

გადამაწყვეტინა, პატარა წვლილი შემეტანა ქართული ღვინის ისტორიის 

გაგრძელებაში, რის გამოც 2017 წელს ავაშენე მარანი და 14 ქვევრში, ძველი 

ქართული ტრადიციების მიხედვით დავაყენე ღვინო. მოგეხსენებათ, ღვინის 

დაყენება მოითხოვს დიდ შრომას, ამიტომ მის შექმნაში ოჯახის თითოეული 

წევრი იღებს მონაწილეობას. 

რა სახეობის ღვინოებს შევხვდებით თქვენს მარანში?

-პირველ წელს გვქონდა საფერავისა და რქაწითელის ღვინო, ახლა უკვე  

დაემატა თავკვერი და სოვინიონ-მუსკატი. 

ამ ეტაპზე რა რაოდენობის ღვინოს აწარმოებთ?

- წლის განმავლობაში ვაწარმოებთ 4 სახეობის ღვინის 5000 -6000 ბოთლს, 

რომლის დიდი ნაწილი იყიდება საზღვარგარეთ. ჯერჯერობით არ ვაპირებთ 

რაოდენობის გაზრდას, რადგან ჩვენი მიზანია მუდმივად ვაწარმოოთ მაღალი 

ხარისხის ღვინო. ბოლნისური ღვინის დაყენება ჩემთვის ასოცირდება იმ 8000 

წლიან ისტორიასთან, რომელიც ქვეყანას გააჩნია, ჩვენი საქმე კი  გაიგივებულია 

ქართული ტრადიციის გაგრძელებასთან. 

როგორია მარანი  ,,DEVNO’’-ს ამბიციები?

-ჩვენ გაგვაჩნია ამბიცია რომ „DEVNO“ და ბოლნისი გავაცნოთ მთელ მსოფლიოს. 

ამისათვის ქმედითი ნაბიჯები გადადგმულია, ჩვენი ღვინო იყიდება ევროპაში, 

ამერიკაში და ა.შ.

 რაც შეეხება ღვინის სახელწოდებას?

- რა შეიძლება ერქვას  ჩემს ღვინოს, თუ არა ,,DEVNO’’, წლებთან ერთად „DEV-

NO“-ს ცნობადობა იზრდება, რაშიც გვეხმარება სხვადასხვა აქტივობები, მათ 

შორის ჩვენი ფეისბუქ გვერდი ,,Georgian wine ქართული ღვინო’’, რომელიც ერთ-

ერთი ყველაზე დიდია  საქართველოში. 

მარანი გაერთიანება ,,ღვინო ბოლნისის წევრია“. 

-მარანი „DEVNO“ არის ღვინო ბოლნისის წევრი, რომლის მეშვეობითაც 

მონაწილეობას ვიღებთ სხვადასხვა აქტივობებში, ღონისძიებებში, ხშირად 

ერთმანეთს ვუზიარებთ ცოდნა-გამოცდილებას და ა.შ.  აღსანიშნავია, რომ 

„DEVNO“-ს არა ერთი მედალი და ჯილდო აქვს მიღებული, ამ აქტივობებში 

მონაწილეობის შედეგად, და რათქმაუნდა, ეს ყველაფერიც განაპირობებს ჩვენს 

წარმატებას. 

 რაც შეეხება სამომავლო გეგმებს?

 -ამ ეტაპზე მნიშვნელოვან გაფართოებას არ ვგეგმავთ, როგორც უკვე აღვნიშნე, 

ჩვენთვის პრიორიტეტია ღვინის მაღალი ხარისხი და არა რაოდენობა. ძირითადად 

აქცენტი ისევ და ისევ გვექნება  ღვინის საზღვარგარეთ რეალიზაციაზე, ვინაიდან 

ვთვლი, რომ მსოფლიოსთვის ჩვენი ქვეყნის კულტურის გაცნობა მნიშვნელოვანია 

მომავალი განვითარებისთვის.

-მადლობა , გისურვებთ წარმატებებს!

მაგდა დევნოზაშვილი

ბოლნისი

,,შემოქმედს არ უნდა ჰქონდეს საზღვრები და ჩარჩოები“ - დემეტრე ბესალაშვილი 

გაზეთი ,,ბოლნისი“ გაგაცნობთ ახალგაზრდა 
მხატვარს, რომელიც ბავშვობიდან   ხატავს და 
დღეს, საქართველოს უნივერსიტეტის სტუდენტია,  
ასევე არქიტექტორია კომპანია ,,ლენდს 
დეველოპმენტში’’ , ქმნის არქიტექტურულ 
ნახაზებს, ექსტერიერს და ინტერიერს.  თუ რატომ 
გადაწყვიტა მხატვრობა, ვინ არის მისი საყვარელი 
მხატვარი და რა უნდა  ცხოვრებისგან მიიღოს,  
ამას თავად, 19 წლის დემეტრე ბესალაშვილი 
მოგვიყვება.

-რამდენი ხანია რაც ხატავ და რატომ გადაწყვიტე, 
მხატვარი გამხდარიყავი?

-მას შემდეგ, რაც ხელში ფანქრის დაჭერა 
შევძელი, ყოველთვის მაქსიმალურად   
ვიხარჯებოდი. როდესაც დრო მოვიდა 
უნივერსიტეტში ჩაბარების, პროფესიულ დონეზე 
გადავწყვიტე ხატვის შესწავლა. მხატვრობა 
იმიტომ  გადავწყვიტე,  რომ  მიყვარდა  ეს საქმე, 
მონდომებული ვიყავი და ვფიქრობ, კარგადაც 
გამომდიოდა.

-პირველი ნახატი

-კონკრეტულად,  პირველი ნახატი არ მახსოვს 
რა იყო, მაგრამ დავიწყე პეიზაჟებით, შემდგომ 
შენობების და ქუჩების ჩანახატებით , ქუჩაში 
ვაკვირდებოდი შენობებს და ჩემებური ხედვით 
ვცდილობდი ექსტერიერის დიზაინის დახატვას.

-სად სწავლობ ამჟამად?

-ვსწავლობ საქართველოს უნივერსიტეტში, ვარ 
მეორე კურსის სტუდენტი, ხატვა შემასწავლა  და 
უფრო შემაყვარა აკადემიის ლექტორმა ვახტანგ 
მეგრელიშვილმა.

-რომელია შენი საყვარელი მიმდინარეობა 
მხატვრობაში და რატომ?

-ჩემი საყვარელი მიმდინარეობა 
მოდერნიზმია,რადგან ყოველთვის 
მივისწრაფოდი თანამედროვეობისკენ,როგორც 
არქიტექტურაში, ასევე მხატვრობაში. 
თანამედროვეობა და განვითარება 
ყოველდღიური რიტმია ცხოვრების.

-საყვარელი მხატვარი

-საყვარელი მხატვარია  ვინსენტ ვანგოგი 
,რადგან მიყვარს მისი თვალით დანახული 
სამყარო. მისი ნამუშევრებიდან გამოვარჩევდი 
ავტოპორტრეტს.  ჩემი საყვარელი არქიტექტორი 
არის ზაჰა ჰადიდი,  მისი ნამუშევრები  სახეა იმისა 

,თუ რამდენად შორს შეუძლია ადამიანს წავიდეს.

-ქართველი მხატვარი

-ქართველი მხატვრებიდან  ნიკო ფიროსმანი, ის 
იყო უბრალო, კეთილი,  არ დაუმთავრებია რაიმე 
კოლეჯი ან უნივერსიტეტი , იყო თვითნასწავლი 
მინიმალისტი და ხატავდა ისე, როგორც ხედავდა. 
ამიტომ მისი მხატვრობა ჩემთვის ყველაზე 
ღირებულია.

-ნახატი, რომელსაც გამოარჩევდი

- ლეონარდო და ვინჩის მონა ლიზა,  ადამიანის  
ყველა გრძნობა გადმოცემულია ერთ ნამუშევარში, 
ეს არის უძლიერესი ნახატი.

-თუ გიმუშავია ცოცხალ ნატურასთან

-ცოცხალ ნატურაში თითქმის ყველაფერი მაქვს 
დახატული, ან ჩანახატი გაკეთებული, გარდა 
ადამიანისა, მაგრამ უახლოეს მომავალში ვგეგმავ 
ნატურიდან ადამიანის ფიგურის დახატვას.

-რას ეტყოდი დამწყებ მხატვრებს?

-მხატვრობა და ხატვის ნიჭი ისეთი 
შესაძლებლობაა, რომელიც ბევრს არ გააჩნია, 
თუ ასეთი ნიჭის პატრონი ხარ, ბოლომდე უნდა 
გამოიყენო. კარგი მხატვრისთვის მხატვრობა 
შემოქმედებაა, საშუალება  ახალის შექმნის.  
ვფიქრობ,  სამი რამ არის, რაც შემოქმედ ადამიანს 
უნდა ჰქონდეს: _ნიჭი, საქმის სიყვარული და 
მონდომება. თუ ეს ყველაფერი  გაქვს, მაშინ 
ყოვლის შემძლე ხდები.

-ყველა ცნობილ მხატვარს განსაკუთრებული 
ისტორია აქვს, რომელს გამოარჩევდი ამ მხრივ?

- ნიკო ფიროსმანის ისტორიას. ის  კიბის ქვეშ 
ცხოვრობდა, საჭმლის ფულსაც კი ძლივს 
შოულობდა; საღებავებს, ფუნჯებს , ტილოსა და 
სხვა ნივთებს, რაც საჭირო იყო ხატვისთვის, 
მისი მეგობრები შოულობდნენ. იგი ამართლებს 
ჩემს ზემოთ ნათქვამს - ნიჭი,სიყვარული და 
მონდომება.

-თუ ბაძავ რომელიმე მხატვარს?

-  ბავშვობაში ბევრ მხატვარს და არქიტექტორს 
ვბაძავდი, მაგრამ დღესდღეობით ვცდილობ, 

რაღაც ახლის შექმნას, რაც  ჩემი იქნება  და 
არა რომელიმე მხატვრის, ან არქიტექტორის  
შექმნილის ანალოგი.

-რას არ დახატავდი არასდროს?

-არ არსებობს კონკრეტული რამ, რასაც 
არ დავხატავდი, ვინაიდან ყველაფერს 
შემოქმედებით ვუყურებ . ყველაფერშია რაღაც 
განსაკუთრებული, შემოქმედებას არ უნდა 
ჰქონდეს საზღვრები და ჩარჩოები.

-და ბოლოს შენი ოცნება და მიზანი

- დავიმკვიდრო სახელი, შევქმნა განსაკუთრებული 
რამ, რაც არასდროს მოკვდება, როგორც ბევრმა 
გამოჩენილმა ხელოვანმა დატოვა. 

დარეჯან ოქრუაშვილი

ქეთი ფრუიძის გახსენება

ერთი წელი გავიდა უშენოდ, ქეთი, ძალიან ძნელი და აუტანელია უშენობა- 
ყველა შენი ახლობლისთვის, ოჯახისთვის, კოლეგებისა და მეგობრებისთვის, 
ნიჭიერი იყავი ქეთი, უზადო სპეციალისტი, დიდი სულის პატრონი, სათნო, 
კეთილი, ყველას მოსიყვარულე და მისაბაძი პიროვნება. 

მიუხედავად შენი დამძიმებული ჯანმრთელობისა, მუდამ იყავი პოზიტიური და 
უკომპრომისო. 28 წლის ასაკში დაკარგული  მხედველობის მიუხედავად, პირველი 
ჯგუფის ინვალიდმა, უწყვეტი სტაჟით იმუშავე ბოლნისის საავადმყოფოში და 
პოლიკლინიკაში ენდოკრინოლოგად. შენს საყვარელ საქმეს ძალიან კარგად 
ასრულებდი და პაციენტების მადლიერებას და სიყვარულს იმსახურებდი. 
ჯანმრთელობის სამინისტროდან დაწყებული- ლექტორებს, პროფესორ- 
მასწავლებლებს-ვისაც ჰქონდა შეხება შენი ცოდნის ჩამოყალიბებაში, ყველას 
ეკონტაქტებოდი.

 პოლიკლინკა  და საავადმყოფო, თავისი პაციენტებითა და თანამშრომლებით, 
შენთვის მეორე  ოჯახი იყო.  ყველას ტკივილი გტკიოდა და სიკეთე გახარებდა, 
ერთხელაც არ გიგრძნობინებია ვინმესთვის, თუ რამე გიჭირდა. ავადმყოფს, 
თუ ცუდად იყო, ღამეებს უთენებდი და მხოლოდ მაშინ ისვენებდი, როცა 
მოიკეთებდა. შენ იყავი ჩვენი ქვეყნის პატრიოტი და ძლიერი სულის ადამიანი. 
ყოველთვის ცდილობდი ცოდნის გაღრმავებას. არც ერთ ღონისძიებას და 
კონფერენციას არ აცდენდი თბილისში და სხვა რეგიონებშიც, როდესაც ლექციებს 
კითხულობდნენ  სხვადასხვა ქვეყნებიდან ჩამოსული  წამყვანი პროფესორები 
ენდოკრინოლოგიის დარგში.  ყველა სიახლეს და მიღწევებს გულდასმით 
სწავლობდი და  შესანიშნავად იყენებდი პრაქტიკაში. ამის შედეგად უამრავი 
სერთიფიკატი და კრედიტი გაქვს მიღებული.

უღრმესი მადლობა ჩვენი რაიონის საავადმყოფოს და პოლიკლინიკის 
ხელმძღვანელებს, იმის გამო, რომ არასოდეს გზღუდავდნენ, ყოველთვის 
გაძლევდნენ უფლებას წასულიყავი კონფერენციებზე.

წახვედი ჩვენგან, ძვირფასო ქეთი და  თან გაგყვა ჩვენი ტკბილი მოგონებები.  
მსუბუქი იყოს შენთვის მშობლიური ბოლნისის მიწა, სასუფეველი დაგიმკვიდროს 
უფალმა:

ხომ გიყვარდა გაზაფხული, 

ხომ გიყვარდა ყვავილები,

ხომ გიყვარდა ახლობლები,

ხალხი, შრომით დაღლილები.

 

ხომ გიყვარდა კოლეგები,

ყველა შენი მეგობარი,

ყველა შენი პაციენტი,

ყველა ჩვენი მეზობელი.

ახლა, როცა ჩვენთან არ ხარ,

შენს სიყვარულს ყველა ვლოცავთ,

რაც დასთესე-მასვე იმკი, 

არ მოგაკლდეს უფლის ლოცვა.

მეგობრებისა და ახლობლების ჯგუფი

პანდემიის თაობა

უკვე რამდენიმე წელია, მსოფლიო ახალი გამოწვევის წინაშეა. კორონავირუსის 
სახელწოდებით ცნობილი ბაქტერია დედამიწის ყველა კონტინენტზე 
დაფიქსირდა, გაჩნდა ახალი ვალდებულებები, ვირუსისგან დასაცავად არაერთი 
რეგულაცია განხორციელდა. საგანმანათლებლო სივრცეები პერიოდულად 
ონლაინ რეჟიმზე მუშაობს. პანდემიის მიუხედავად სხვადასხვა თემატიკის 
კონკურსები კვლავ აქტუალურია, სადაც ქალაქ ბოლნისის სულხან-საბა 
ორბელიანის სახელობის პირველი საჯარო  სკოლის მოსწავლეები არაერთხელ 
გამხდარან გამარჯვებულები. აღნიშნული სკოლა, რომ წარმატებული ადამიანების 
სამჭედლოა, ეს ამ სკოლის კურსდამთავრებულების სტატისტიკამ არაერთხელ 
გვაჩვენა. ამჯერად მეთორმეტე კლასელ ლიზა ქვარიანის წარმატებაზე 
გიამბობთ, ის ჩვენი რუბრიკის ,,პანდემიის თაობის“კითხვებზეც გვიპასუხებს. 
ჩვენმა რესპოდენტმა გამომცემლობა „პალიტრა L“-ის მიერ გამოცხადებულ 
კონკურსში მეორე ადგილი დაიკავა. 

აღნიშნული კონკურსის შესახებ ლიზამ მეგობრისგან შეიტყო, ბევრი ფიქრის 
შემდეგ ჩაერთო კონკურსში და მეორე ადგილიც მოიპოვა, თუმცა როგორც თავად 
ამბობს ,,არ ვფიქრობ, რომ ჩემი თემა ის არის, რაც ყველაზე კარგი დამიწერია“.  
ესე ზუსტად ერთ საათში დაწერა, მისი გრძნობები და ფიქრები, კონკურსის 
პირობების თანახმად, ორ გვერდში ჩაატია. კონკუსში მონაწილეობა 50-ზე მეტმა 
მოსწავლემ მიიღო, მათგან სპეციალურმა ჟიურიმ სამი გამარჯვებული გამოავლინა. 
თითოეულმა შესაბამისად 200, 150 და 100-ლარიანი ვაუჩერი მიიღო. ასევე, 
გამარჯვებული მოსწავლის მასწავლებელსა და სკოლას გამომცემლობა 
,,პალიტრა L“-ისგან წიგნიერების გავრცელების ხელშეწყობისთვის სპეციალური 
სერტიფიკატი გადაეცემათ.

ლიზა ქვარიანი, კონკურსის მეორე ადგილის მფლობელი:

,,პალიტრა L“, საქართველოს მასშტაბით,  ჰქონდა გამოცხადებული ესეების 
კონკურსი, ესე სახელწოდებით: ,,ყველაზე კარგი, რაც შეიძლება მოხდეს“ 
რის შესახებაც მეგობრისგან შევიტყვე. ბევრი ვიფიქრე და ჩავერთე, კონკურსი 
ითვალისწინებდა, რომ წიგნი ,,ყველაზე ცუდი რაც შეიძლება მოხდეს“ ყოფილიყო 
ესეს დაწერის ინსპირაცია, ან ზოგადად, რადგან წიგნის წაკითხვასაც კი ვერ 
მოვასწრებდი, პირდაპირ რასაც ვფიქრობდი, ჩვენს გარშემო რასაც გრძნობდნენ 
და განიცდიდნენ ის დამეწერა. 

ვინ არის ლიზა ქვარიანი, მოგვიყევი შენს შესახებ 

ლიზა ქვარიანი  ჩვეულებრივი აბიტურიენტია. ნაკლები თავისუფალი დროით, 
ბევრი წიგნებითა და აჩქარებული ცხოვრებით. 

ოქროს თევზი რომ დაიჭირო რას სთხოვდი?

ალბათ, იდეალურ განათლების სისტემას, ცხოვრებას ვირუსების გარეშე და 
თითოეული ადამიანისთვის მცირე ბიძგს, რომელიც რაღაც ბედნიერებადე 
მიიყვანდა, კვლავაც საკუთარი შრომით. თუკი, არ იქნებოდა შრომა, არ ექნებოდა 
აზრი ოქროს თევზსაც, როგორც ჩემს ესეში აღვნიშნე . დღე დღეს მიჰყვებოდა 
და საბოლოოდ კვლავ ბუმერანგივით უკან დავბრუნდებოდით იმ ფსკერთან, 
რომელთანაც ვიყავით. 

ყველაზე კარგი რაც შეიძლება მოხდეს...(რამდენიმე სიტყვით)

„და მე განვაგრძობ ოცნებას, რომ ერთ დღეს ბავშვებს ექნებათ საშუალება, 
ისწავლონ ბულინგის გარეშე, გარემოში, სადაც თითოეულ მათგანს დააფასებენ, 
ექნებათ სრულყოფილი განათლების მიღების საშუალება და, რა თქმა უნდა, 
ზოგადად, სწავლის უფლება...“

სკოლა და ბულინგი, რამდენად მწვავედ დგას ეს პრობლემა?

ვფიქრობ, მუდმივად ვითარდება მსოფლიო, ხალხი მეტად ცივილური ხდება, 
მეტად გამგები და დამთმობი ერთმანეთის მიმართ. ბულინგი მუდამ იყო, არის 
და ალბათ კვლავ იქნება  თუკი, თავად მოსწავლეებს არ ექნებათ იმხელა 
„ცოდნა“, რომ არ უნდა აკეთონ ის რისიც თავად ეშინიათ. მიხარია, რომ დღეს 
მეტი ყურადღება ექცევა ამ საკითხს ვიდრე ადრე, მიუხედავად იმისა, რომ ეს 
სრულიად ვერ აღმოფხვრის ბულინგს. 

ლიზა უკვე 2 წელია პანდემიაა და სკოლებიც ონლაინ სწავლებაზეა, მომიყევი 
სკოლის კედლებში გატარებულ წლებზე....

ყველაზე ცუდი მომენტია, როდესაც ვსხედვართ ეკრანებთან და არ შეგვიძლია 
თუნდაც დასვენებებზე მეგობრების ნახვა, გართობა.  სკოლაში სიარულის 
პერიოდში იყო ექსკურსიები.  ჩემი აზრით, სკოლა არის ადგილი, სადაც 
ყოველდღიურად რაღაც ახალს ვიგებთ, ვერთობით და ზოგადად ცხოვრების 
საწყისებს ვსწავლობთ, არა მხოლოდ გაკვეთილებით, არამედ ურთიერთობებით, 
ჩვენს თანატოლებთან თუ უფროსებთან. დღეს, ეს ყველაფერი აღარ ხდება და 
ნაკლებ ცოდნას ვიღებთ და   ნაკლებ მოგონებებს ვაგროვებთ. 

გაქვს გამორჩეული საგანი, რომელიც ძალიან გიყვარს, თუ ყველას ერთნაირი 
მონდომებით ამზადებ?

თითოეულ საგანს ვსწავლობ, მაგრამ მაქვს საგნები, რომლებსაც მხოლოდ 
პასუხისმგებლობის გამო არ ვსწავლობ და სწავლის პროცესი სასიამოვნოც კია. 
ყოველთვის მიყვარდა ქიმია, ბიოლოგია, მათემატიკა და ქართული. 

ლიზი თუ გაქვს გადაწყვეტილი მომავალი პროფესია?

ვინაიდან საკმაოდ ბევრი ინტერესი მაქვს, პროფესიის არჩევა მიჭირს, მაგრამ 
ვფიქრობ ეკონომიკას შევისწავლი. 

როგორ შეხვდა ოჯახი შენს გადაწყვეტილებას?

ჩემი ოჯახის წევრები ფიქრობენ, რომ ის უნდა ვისწავლო,  უნდა გავხდე ის 
ვინც მინდა. რა თქმა უნდა, მათგანაც ვიღებ რჩევებს, მაგრამ ყველანაირად 
ცდილობენ მხარი დაუჭირონ ჩემს გადაწყვეტილებებს. 

გარდა სასკოლო პროგრამისა,   თუ ხარ ჩართული პროექტებში?

მუდმივად ვცდილობ განვვითარდე.  ამჟამად ბოლნისის ახალგაზრდული იდეის 
ფინანსური მენეჯერი ვარ და ვაკეთებ საქმეს  არაჩვეულებრივ გუნდთან ერთად, 
რათა ერთად განვავითაროთ ჩვენი რეგიონი, წვლილი შევიტანოთ ბოლნისის 
მუნიციპალიტეტის განვითარებაში.   ხშირად ვესწრები ტრენინგებს და თავადაც 
ვცდილობ ინიციატორი ვიყო. 

რა გავლენა მოახდინა პანდემიამ შენს ცხოვრებაში?

 ვფიქრობ, პანდემიამ თითოეულ ადამიანს ასწავლა საყვარელი ადამიანების 
დაფასება. საკუთარ თავზე, წარსულსა და მომავალზე დააფიქრა. ასევე საკუთარი 
თავისთვის დროის გამოყოფა შევძელი. ბევრი ვიკითხე, ვწერე თუ გავერთე.

თუ გაქვს თავისუფალი დრო და რისი კეთება გიყვარს ამ დროს?

ნაკლებად მაქვს თავისუფალი დრო, მაგრამ მიყვარს  ოჯახის წევრებთან და 
მეგობრებთან ერთად ყოფნა, შესაბამისად, თავისუფალ დროს მათთან ერთად 
ვატარებ. 

რომ  არა პანდემია....

ალბათ, ლიზა ქვარიანი იქნებოდა სულ სხვა პიროვნება.  არ ვიცი შეიძლება 
უკეთესიც კი ყოფილიყო, მაგრამ რომ არა პანდემია, ბევრი ის შეხედულება არ 
ჩამომიყალიბდებოდა, რომელიც ახლა მაქვს. 

პანდემიის პერიოდში ადამიანებს ბევრი თავისუფალი დრო გაუჩნდათ და 

საკუთარ თავში არაერთი უნარი აღმოაჩინეს, შენც ხომ არ აღმოაჩინე შენს თავში 
ასეთი ნიჭი?

თურმე ბევრი რამის კეთება შემძლებია. კულინარია მიტაცებდა და მქონდა დრო, 
რომ ახალ-ახალი რაღაცები მეცადა. 

_ საყვარელი პოეტი, მწერალი....

არ მყავს საყვარელი პოეტი ან მწერალი, რამდენიმე მწერალია, რომელიც 
გამორჩეულად მომწონს. ალბათ დოსტოევსკის და შმიტს გამოვყოფდი, 
მაგრამ მათი გამოყოფაც უსამართლობა მგონია, იმ დანარჩენ გენიოსებთაგან,  
რომლებმაც შექმნეს ისტორია. 

ბოლო წიგნი, რომელიც წაიკითხე

„ათას მოელვარე მზე“ 

სამომავლო გეგმები...

სამომავლოდ  ეროვნულების კარგად ჩაბარება მინდა. შემდეგ ალბათ 
თბილისში გადავალ და განსხვავებულ ცხოვრებას დავიწყებ. მაგრამ მინდა, რომ 
როცა მეტი შესაძლებლობა მექნება, ბოლნისელ ახალგაზრდებს დავეხმარები 
არაფორმალური განათლების მიღებაში, რაც  შემდგომ თაობებსაც დაეხმარებათ. 

რა არის ამჟამად თქვენს ცხოვრებაში ყველაზე მთავარი?

 ყველაზე მთავარია მივაღწიო ჩემს მიზნებს და მყავდეს ყველა ის ადამიანი 
გვერდით, რომელსაც მნიშვნელოვნად მივიჩნევ. 

 ცხოვრებაში წარმატება ჩემთვის ნიშნავს...

დაუღალავი შრომის შედეგად  მიღებულ ადრენალინს. 

ვინ არის თქვენთვის მისაბაძი მაგალითი?

ვინმე კონკრეტული ადამიანი არაა ჩემს ცხოვრებაში, რომელსაც მისაბაძ 
პიროვნებას ვუწოდებ. ვფიქრობ, მთავარია საკუთარ წარსულსა და „მეს“ ვაჯობო 
ხოლმე.  

გაქვთ რაიმე დამალული ნიჭი ან გასაოცარი ჰობი?

მგონი არა. რაღაც ნივთების შენახვა მიყვარს, რომელიც შემდეგ ამ კონკრეტულ 
მომენტს გამახსენებს. კიდევ წერა მიყვარს, მაგრამ სიმართლე, რომ გითხრათ 
დიდ ყურადღებას არ ვაქცევდი ამ საკითხს. 

რამდენად არის დამოკიდებული წარმატება ბედნიერ შემთხვევაზე?

თითოეული წარმატება შენზეა დამოკიდებული და არა ბედნიერ შემთხვევაზე, 
რადგან იმ ბედნიერ შემთხვევასაც თავად ვქმნით, საკუთარი ფიქრებითა თუ 
ხედვით. წარმატება იმაზეა დამოკიდებული, თუ რამდენად მოინდომებ, მთავარია 
შემართება გეყოს იმისთვის, რომ „ვარსკვლავებს მისწვდე“. 

სად ხედავ  თავს 5 წლის შემდეგ...

ბევრ ცხოველთან ერთად ვიცხოვრებდი, პატარა მყუდრო სახლში. რაიმე კარგი 
კომპანიის თანამშრომელი რომ ვიყო, ალბათ საუკეთესო ვარიანტი იქნება. ბევრ 
პროექტში ჩართული ვიქნები და კვლავ ვეცდები პიროვნულ განვითარებას. 

ბავშვობის ოცნებები და მიზნები 

მგონი, როგორც ყველას, მეც კოსმონავტობა მინდოდა. 

ყველაზე მთავარი ადამიანები თქვენს ცხოვრებაში

ჩემი ოჯახი და მეგობრები, რომლებიც მუდმივად ჩემთან არიან და მეხმარებიან 
ყველაფერში. 

 ყველაზე მნიშვნელოვანი რამ, რაც ფიქრობ, რომ შენს შესახებ უნდა იცოდეს 
საზოგადოებამ

არ ვფიქრობ, რომ რამით გამორჩეული გოგო ვარ. ერთი ჩვეულებრივი მოსწავლე 
ვარ, ჩემი მიზნებითა თუ შეხედულებებით. ალბათ, მინდა იცოდნენ, რომ თუკი 
შემეძლება, რომ საზოგადოების ნებისმიერ წევრს, რაიმეთი დავეხმარო, მინდა 
ჩემი იმედი ჰქონდეთ. 

პანდემია რომ დასრულდება, პირველი რას გააკეთებ?

პანდემია რომ დასრულდება ყველა იფიქრებს, რომ შეუძლიათ ბევრი კარგი 
მოგონება შეაგროვონ, ეს კი მეტ დადებით  მუხტს შემოიტანს თითოეულის 
ცხოვრებაში. მეც ალბათ, ხალხმრავალ ადგილას წავალ და გავერთობი, პირველ 
რიგში. 

როგორ ქვეყანაში ისურვებდი ცხოვრებას?

ქვეყანაში, სადაც არ იქნებოდა ადამიანი, რომელსაც შეაწუხებდა შიმშილი 
ან სიღარიბე. სადაც, ქუჩაში არ იცხოვრებდა არავინ(აქ როგორც ადამიანს, 
ასევე ცხოველებსაც ვგულისმობ, რომლებსაც თავშესაფარი და ზრუნვა 
სჭირდებათ). სადაც თითოეული ადამიანის შრომა დაფასდებოდა და თითოეულ 
ბავშვს ექნებოდა საშუალება საკუთარი ფიქრები წარმოეჩინა და გონება 
ერთფეროვნებითა თუ ერთგვარი, ბრბოს აზრით არ დაეჩრდილა. სადაც, 
ადამიანს შეეძლებოდა, რომ საკუთარი თავი ყოფილიყო. მოკლედ რომ ვთქვათ, 
მინდა რომ საქართველო იყოს ქვეყანა, სადაც ყველას ექნებოდა ნაპერწკალი, 
რომელიც შემდეგ ბედნიერებად გადაიქცეოდა. 

წარმატებებს გისურვებ ლიზი!

ნონა ხუზმიაშვილი

ბოლნისი

ბოლნისელმა პატარა ვირტუოზებმა ჟიურისგან უმაღლესი შეფასება მიიღეს

გაზეთი ,,ბოლნისი“ რუბრიკაში „წარმატებული“ 
ნორჩ ვირტუოზებს,  და-ძმას, მათე და მართა 
გოგებაშვილებს წარმოგიდგენთ, რომლებმაც მცირე 
ასაკის მიუხედავად, სახელი ქვეყნის მასშტაბით 
გაითქვეს. მათ, ცნობილი კომპოზიტორებისგან 
და მუსიკალური საზოგადოებისგან, არა ერთი 
გამარჯვება და უმაღლესი შეფასება აქვთ 
მიღებული. 

მათე და მართა გოგებაშვილები ბოლნისის 
მუნიციპალიტეტის ზაურ ხუჯაძის სახელობის 

სამუსიკო სკოლის მოსწავლეები არიან. 
განსაკუთრებული მუსიკალური ნიჭი ნორჩ 
პიანისტებს გენეტიკურად მამისგან და ბაბუისგან 
ერგოთ, თუმცა ასეთი შედეგი და მუსიკისადმი 
დამოკიდებულება პედაგოგის, ლია მუშკუდიანის 
დიდი დამსახურებაა. შრომისმოყვარეობა, 
პასუხისმგებლობა, სიბეჯითე და მუსიკალური 
უნარ-ჩვევების მაქსიმალურად გამოყენება პატარა 
ვირტუოზებს ხელს უწყობს იყვნენ გამორჩეული და 
სამაგალითო. სწორედ ასეთმა დამოკიდებულებამ 
მათ არა ერთი წარმატება მოუტანა. რიგით მე-
10 საქართველოს სამუსიკო სკოლებისა და 
სასწავლებლების მოსწავლეთა ეროვნულ 
(რეგიონალურ) კონკურსზე, მათ კომპეტენტური 
ჟიურისგან უმაღლესი შეფასებები მიიღეს. 
აღსანიშნავია, რომ და-ძმამ, ასაკის მიუხედავად 
რთულად შესასრულებელი ნაწარმოები დაუკრეს.

ლია მუშკუდიანი: მათე და მართა 
შრომისუნარიანობით გამოირჩევიან. ისინი 
განსაკუთრებული მუსიკალური ნიჭით არიან 
დაჯილდოებული, შეუძლიათ ადვილად შეისწავლონ 
ნებისმიერი სირთულის ნაწარმოებები. ბავშვები 
რომ გამორჩეულები და პასუხისმგებლიანები არიან, 
რა თქმა უნდა მშობლების დამსახურებაა, რომ არა 
მათი გვერდში დგომა და ხელშეწყობა, ბავშვები 
ამ დიდ წარმატებას ვერ მიაღწევდნენ. მინდა 
აღვნიშნო,  ამ მნიშვნელოვანი კონკურსის გარდა, 
მათეს პირველ კლასში (2019წ.) ვირტუოზული 
პიესის შესრულებაში პირველი ადგილი აქვს 
მიღებული. როგორც პედაგოგი ვალდებული ვარ 
და ვცდილობ, ჩემს მოსწავლეებს ყველა კონკურსში 
მივაღებინო მონაწილეობა. მნიშვნელოვანია, რომ 
ჩვენი სამუსიკო სკოლის მოსწავლეები აქტიურად 

არიან ჩართული სხვადასხვა  კონკურსებში და 
მათ არაერთი კარგი შედეგი აქვთ მიღებული. 
მსგავსი აქტივობები ერთგვარი მოტივაციაა 
პედაგოგებისთვისაც, რათა განვავითაროთ 
პროფესიული უნარები. სწორედ 2010-2011 
სასწავლო წელს მიღწეული წარმატებებისათვის, 
გადმომეცა დიპლომი საუკეთესო პედაგოგის 
წოდებით.

ლალი თანდარაშვილი, ზაურ ხუჯაძის სახელობის 
სკოლის დირექტორი:

შემოდგომაზე გაიმართა რიგით მე-10 რეგიონალური 
კონკურსი, სადაც საქართველოს მასშტაბით 
გამარჯვებულმა, საუკეთესო ნორჩმა თექვსმეტმა 
შემსრულებელმა, კულტურისა და ძეგლთა დაცვის 
სამინისტროში, გამართულ დასკვნით კონკურსში 
მიიღეს მონაწილეობა. აღსანიშნავია, რომ 
ბოლნისელმა და-ძმა გოგებაშვილებმა, ცნობილი 
მუსიკოსებით დაკომპლექტებული ჟიურისგან 
უმაღლესი შეფასებები მიიღეს.  ვულოცავ ამ 
უნიჭიერეს ბავშვებს და მათ პედაგოგს, ასეთ 
მიღწევას. მათ ურთულეს ნაწარმოებებს გაართვეს 
თავი და ღირსეული გამარჯვება მოიპოვეს. ეს 
ბავშვები ჩვენი ღირსეული მომავალია, სწორედ 
ასეთ ახალგაზრდებს შეუძლიათ შეცვალონ სამყარო 
უკეთესობისკენ.

მათესა და მართას მართლაც შეუძლიათ 
სამყარო უკეთესობისკენ შეცვალონ. მუსიკალური 
ნიჭის გარდა, მათ შრომისმოყვარეობა, 
უფროსების მიმართ პატივისცემა, სიბეჯითე და 
კეთილსინდისიერება ახასიათებთ.

                                                         მარინა გავაშელი

ჩვენ გვახსოვს

,,მხოლოდ წარსულის ცოდნით დაუცავს ყოველს 
ერს ეროვნება, თავისი არსებობა, თავისი ვინაობა“ 
,,აწმყოს, რომელსაც წარსული არ აქვს, არც 
მომავალი აქვს“

ილია მოვიშველიეთ და შევეცადეთ ისეთი 
ადამიანების ხსოვნა გავაცოცხლოთ, ვინც მთელი 
ცხოვრება წერდა პატარა ისტორიას, ქმნიდა 
ღირებულს, საინტერესოს, ვინც უბრალოდ, 
მუშაობდა, დაბალ თუ მაღალ პოზიციაზე, ვინც 
გულწრფელად ემსახურებოდა ოჯახს და ქვეყანას, 
ვინც ზრდიდა, აფრთიანებდა და ცხოვრების 
ასპარეზზე უშვებდა მერცხალა გოგო-ბიჭებს. 
ასეთები ბოლნისში მრავლად არიან, ისინი ახსოვთ, 
ისინი უყვართ, სწორედ მკითხველის თხოვნაა 
დავწეროთ მათზე, გავიხსენოთ და მომავალ თაობას 
გადავცეთ ამბავი, მათი მისაბაძი ცხოვრების შესახებ. 
ჩვენი გაზეთის მიზანია, გავიხსენოთ უბრალოებით 
გამორჩეულები, ცნობილები, თუ თავისი ცხოვრებით 
მოკრძალებულები, ისინი, ვინც ახსოვთ მეზობლებს, 
მეგობრებს, თანამშრომლებს, სკოლებს, ბაღებს, 
ოჯახებს, თუ აღზრდილებს. შეგახსენებთ, რომ 
სტიმული და იდეა თამარ ბობოხიძისგან წამოვიდა, 
მან გვიამბო, მან მოგვიტანა წერილი და მისივე 
თხოვნით, რუბრიკა “ჩვენ გვახსოვს“, ვენერა 
ბერძენიშვილის გახსენებით დავიწყეთ, ახლა კი 
ვიხსენებთ იაკობ  ბობოხიძეს.

 -თამარ, როგორც ვიცით, ბიძა იყო იაკობ ბობოხიძე 
თქვენი. 

-კი ბიძა იყო და ვამაყობ მისით, რადგან  უნიჭიერესი 
ადამიანი იყო. იაკობ ბობოხიძე დაიბადა ცაგერში,   
სოფ. აღვში 1934 წლის 17 დეკემბერს,  მამა კირილე 
ბობოხიძე, დედა ოსანა ომანაძე,  მათი ოჯახი 1941 
წელს  გადმოასახლეს  ბოლნისში. მოგეხსენებათ, ამ 
პერიოდში გერმანელების გასახლება მოხდა. როგორც 
ბებიაჩემი ამბობდა, სახლში რომ შემოვედით, ჯერ 
კიდევ თბილი სადილი დაგვხვდა ფეჩზეო, ცალ 
მხარეს კი  საშრობზე  სარეცხი შრებოდაო.  ასე გახდა 
იაშა ბობოხიძე ბოლნისელი. საკმაოდ წარჩინებული      
მოსწავლე ყოფილა,  ყველა საგანში ფრიადოსანი. 
სიცხიანიც კი, როცა  დედა არ უშვებდა სკოლაში და 
კარს უკეტავდა, ფანჯრიდან იპარებოდა და მაინც 
მიდიოდა.  დაამთავრა ივ. ჯავახიშვილის სახელობის  
სახელმწიფო უნივერსიტეტი,  ისტორიის განხრით, 
სპეციალობით დაიმატა არქეოლოგია, სადაც ამ 
კუთხით იყვნენ გაერთიანებულები სხვადასხვა 
ინსტიტუტის სტუდენტები. აქ გაიცნო ჯულიეტა 
ვაშაყმაძე, მამიდაჩემს ახსოვს, ჩვენთან სახლშიც 
ყოფილა 3-ჯერ მაინცო, ჯგუფელებთან ერთად. 
მოსწონებია ბოლნისი ძალიან და იაშაც არ   იყოო 
გულგრილი, მაგრამ ასე ამბობდა, ქალაქელი ქალი 
ვერ იცხოვრებს რაიონშიო და ინსტიტუტის მერე 
გაწყვიტა კავშირი. მთელი სტუდენტობა ერთ წრეში 
იყვნენ, კიდევ უამრავი გამოჩენილი ადამიანი იყო 
მისი ახლო მეგობარი, ჯგუფელი.

სულ კითხულობდა, უწიგნოდ  ვერ ვიხსენებ იაშას, 
ბოლო კაპიკითაც წიგნს ყიდულობდა.  უყვარდა 
მეგობრების დახმარება, ხელის გამართვა, სულ 
მისგან სესხულობდნენ ფულს.  

აწარმოებდა ყოველდღიური ჩანაწერების წიგნაკს, 
რომელიც გარდაცვალების შემდეგ აღმოვაჩინე. მან 
ყოველი დღის ფასი იცოდა. მაგალითად,  რა მისცა 
სასარგებლო დღევანდელმა დღემ, რა იყო ახალი, 
ინფორმაციის კუთხით,  მისთვის, რა შეცდომა 

დაუშვა იმ დღეს და ა.შ. ასევე ქონდა  თვის შეჯამებაც  
დიდი ნაშრომივით.   ძალიან ლამაზი კალიგრაფია 
ჰქონდა, მოხატულ ასოებს წერდა.  ავადმყოფობის 
დროს დაუწერია  ,,ღირდა კი ჩემი სიცოცხლე რამედ, 
გვარის გამგრძელებელი არ მრჩებაო’’.

 მთელი ცხოვრება ბოლნისის მუზეუმის დირექტორი 
იყო,  საკუთარი ხარჯებით ბევრი რამ მოუტანა 
და შეუნახა ბოლნისის მუზეუმს. რამოდენიმე 
ენციკლოპედიაში  ძალიან ბევრი შეცდომა აქვს 
ნაპოვნი, ეს საკმაოდ  ცნობილი ფაქტია,  იკვლევდა 
და აგზავნიდა სწორ პასუხებს.   მადლობის წერილიც 
მიიღო დახმარებისთვის. 

მონაწილე იყო ასევე 9 მარტის სტუდენტური 
მოძრაობის, სადაც სტუდენტები  დახოცეს, იაკობი 
გადაურჩა, მაგრამ მაგარი ნაცემი იყო. მიუხედავად 
ამისა არ შეუშინდა არაფერს  და აქტიურად იყო 
ჩართული იატაკქვეშა მოძრაობაში, წერდა სტატიებს.  
ის ასევე თანამშრომლობდა გაზეთ ,,გამარჯვების 
დროშასთან’’, სადაც არაერთ რუბრიკას უძღვებოდა.

ასევე მახსოვს ბებია ხშირად ამბობდა: სიტყვას წერს 
ბიძაშენიო. ეს ნიშნავდა რომ ცნობილი სტუმრისთვის, 
ან ღონისძიებაზე გამომსვლელისთვის წერდა.

როგორც ზემოთ აღვნიშნე, იაშა ისტორიკოსი იყო და 
უფასოდ ამზადებდა აბიტურიენტებს ისტორიაში. ის 
ძალიან მნიშვნელოვანი პიროვნება იყო ბოლნისური 
საზოგადოებისთვის, და არა მარტო მათთვის, 
რადგან უამრავი გამოჩენილი ადამიანი იყო მისი 
ახლო მეგობარი.

ერთადერთი რამ, რაც გულს გვწყვეტს ყველას, ისაა 
რომ შვილი არ დარჩა მისი კვალის გამგრძელებელი. 
რომ ყოლოდა, ის უფრო კარგად ისაუბრებდა მასზე 
და მეტად დააფასებდა მის პიროვნებას. თუნდაც, 
გაუფრთხილდებოდა მის ხელნაწერებს, რომელიც 
დაიკარგა და ვერ ვპოულობ, სამწუხაროდ. თუმცა, 
თქვენს გაზეთს ექნება შემონახული მისი ნაშრომები. 
რა ვიცი, ესაა რაც მახსოვს მასზე.

-დიდი მადლობა თამუნა რომ თანამშრომლობ 
ჩვენთან და რუბრიკაში  უამრავი ცნობილი ადამიანის 
გახსენებაში გვეხმარები.

იაშა ბობოხიძე იყო არის და იქნება ბოლნისის 
ისტორიის ნაწილი. მისი ღვაწლი უამრავ ადამიანს 
ახსოვს და სიყვარულით იხსენებს. ვესაუბრეთ პეტრე 
დანელიას, რომელმაც საკმაოდ ბევრი რამ გაიხსენა 
მის შესახებ.

-ჩემი თავი მიმაჩნია იმ ბედნიერ ბოლნისელ 
ადამიანთა შორის, რომელიც წლების 
განმავლობაში იცნობდა და ჰქონდა ახლო საქმიანი 
ურთიერთობები ამ კეთილ, უაღრესად განათლებულ 
და გულჩათხრობილ კაცთან. ჩემსა და ბატონ იაშა 
ბობოხიძეს შორის პირველი ახლო ურთიერთობები 
დაიწყო ჯერ კიდევ წინა საუკუნის 80-იან წლებში, 
როდესაც ვმუშაობდი საქართველოს ალკკ ბოლნისის 
კომკავშირის რაიონულ კომიტეტში. ამ დროს, მისი 
თაოსნობით, ჩვენს კოლექტივს დაათვალიერებინა 
ბოლნისის რაიონის ტერიტორიაზე მდებარე 
მრავალი ისტორიული ძეგლი, საფუძვლიანად 
გაგვარკვია მათ ფუნქცია-მოვალეობებში, ქართველი 
მართლმადიდებელი ერის საკეთილდღეოდ.

ბატონ იაშას რეკომენდაციით, ივ.ჯავახიშვილის 
სახელობის თბილისის სახელმწიფო უნივერსიტეტის 
სტუდენტებთან ერთად მივიღეთ მონაწილეობა XI-
XIIსს თედორეწმინდას ეკლესიის სარესტავრაციო 

სამუშაოებში. მისივე აქტიური მონაწილეობით 
და პარტიის რაიკომის თანადგომით, მოხერხდა 
ბოლნისის რაიონის ტერიტორიაზე განლაგებული 
ისტორიული ძეგლების აღრიცხვა, მათი 
კეთილმოწყობის მიზნით, რაიონის წარმოება-
დაწესებულებების მიმაგრება და ამ მამულიშვილური 
საქმიანობისთვის, ბოლნისის აგრომრეწვბანკში 
სპეციალური ანგარიშის გახსნა.

თამამად შემიძლია ვთქვა, რომ ბატონ იაშა 
ბობოხიძეს დიდი წვლილი მიუძღვის ბოლნისის 
რაიონის ტერიტორიაზე არსებული დასახლებული 
პუნქტების ძველი ისტორიული სახელწოდებების 
აღდგენაში. მისი აქტიური ჩართულობითაა  
შეტანილი ახალი ინფორმაციები და სათანადო 
ცვლილებები ბოლნისის რაიონის შესახებ ქართულ 
საბჭოთა ენციკლოპედიაში.

ბევრ სპეციალისტს და დაინტერესებულ პირს, 
ბატონმა იაშამ, საფუძვლიანად შეასწავლა ბოლნისის 
მუნიციპალიტეტის ისტორიული განვითარების 
ეტაპები, აქ აღმოჩენილი ქართველთა უძველესი 
ნასახლარები, მეღვინეობის, მეხორბლეობის, 
ძვირფასი მეტალების მოპოვების არტეფაქტების და 
სხვები. მისივე დახმარებით შევადგინე ბოლნისის 
მუნიციპალიტეტის ისტორიულ ძეგლთა განლაგების 
რუკა და უამრავი სხვა მასალა, რაც შემდგომში 
ავსახე ჩემს მიერ გამოცემულ წიგნებში.

ეს ყოველივე  მცირეოდენი ჩამონათვალია, რაც 
ბატონ იაშა ბობოხიძეს მიუძღვის ჩემი და მრავალი 
ბოლნისელის ცნობიერების ამაღლებაში. ღმერთმა 
გაანათლოს და აცხონოს მისი სული.

Bolnisi Bələdiyyəsinin meri 2021-ci ilə yekun hesabatını təqdim edib
Bolnisi Bələdiyyəsinin meri 2021-ci ildə keçiriləcək özünüidarəetmə 

seçkilərində göstərilən etimada görə seçicilərə bir daha təşəkkür edib 
və bələdiyyənin rifahı üçün səylərini əsirgəməyəcəyini qeyd edib. Da-
vit Şerazadişvili pandemiyaya qarşı həyata keçirilən tədbirləri diqqətə 
çatdırıb, peyvəndin rolu və əhəmiyyətindən danışıb, o cümlədən pan-
demiyaya baxmayaraq, 2021-ci ildə Bolnisidə həyata keçirilən mühüm 
layihələri ətraflı nəzərdən keçirib.
David Şerazadişvili:
2022-ci il hər bir ailənizə xoşbəxtlik, uğur və əmin-amanlıq gətirsin!
İlk növbədə, 2021-ci il özünüidarəetmə seçkilərində göstərdiyin-

iz etimada görə sizə təşəkkür etmək istərdim. Bolnisi Bələdiyyəsinin 
meri olmaq mənim üçün böyük şərəf və məsuliyyətdir. Söz verirəm ki, 
bələdiyyənin rifahı üçün səyimi əsirgəməyəcəyəm. 
2021-ci ildə bələdiyyədə həyata keçirilən mühüm layihə və proqram-

ları qısaca xülasə etmək istəyirəm.
İki ildir ki, bütün dünya pandemiya şəraitində yaşayır. Əsas məqsədimiz 

pandemiyaya qalib gəlməkdir. Kütləvi peyvənd gözəgörünməz düşmən-
lə mübarizənin effektiv üsuludur. Bolnisi Bələdiyyəsi də peyvənddən 
maksimum istifadə üçün müraciətə cavab verdi. “Bolnisi Xalq Sağlam-
lığı Mərkəzi” Gürcüstanda ilk olaraq immunizasiya təminatçısı kimi 
qeydiyyatdan keçdi və kənd əhalisini koronavirusdan qorunmaq üçün 
mərkəz əsasında əhalinin tələbi ilə üç mobil briqada yaratdı.
Peyvənd prosesində yerli özünüidarəetmə orqanları, meriya və Şəhər 

Şurası fəal iştirak edib. Deputatlarımız, dövlət məmurları, o cümlədən 
mən, ailəmlə birlikdə covid əleyhinə peyvənd olunduq. Bu prosesdə 
bələdiyyədə yaşayan camaatın hörmət etdiyi vətəndaşlar da iştirak 
edib, buna görə onlara təşəkkür edirəm.
Vətəndaşlarımızın peyvəndi almasını asanlaşdırmaq üçün bələdiyyə 

daxilində peyvənd məntəqələrinin sayı artırılıb. Bu mərhələdə Bolnisi 
Bələdiyyəsində mobil briqadalarla yanaşı Bolnisi Mərkəzi Klinikasında, 
“Triomed “, Kazreti Poliklinikasında və Kveşi Tibbi Ambulatoriyasında 
da koronavirus peyvəndi almaq mümkündür. Qeyd edək ki, vaksinasiya 
başlayandan indiyədək Bolnisi Bələdiyyəsində 18 000-ə qədər peyvənd 
edilib və bu proses 2022-ci ildə də davam edəcək və yerli hökumət pey-
vəndlərə dəstək üçün fəal işini davam etdirəcək.
_ Yol infrastrukturunun tənzimlənməsi
2021-ci ildə Bolnisi Bələdiyyəsində 150 infrastruktur layihəsi həyata 

keçirilib və bunun üçün 10 678 625 lari xərclənib. Yerli özünüidarəet-
mənin ən mühüm prioritetlərindən biri bütün bələdiyyə ərazis-
ində rahat yol infrastrukturunun yaradılmasıdır. Bu istiqamətdə 14 
məntəqədə səki, asfalt, beton yolların və drenaj sistemlərinin təşkili 
məqsədilə infrastruktur işləri aparılıb. 2021-ci ildə ümumilikdə 11 044 
km yol infrastrukturu tamamlanıb.
Ötən il biz Balıji, Ratevani, Rajisubani, Naxiduri kəndlərinə asfalt çək-

mişik, bunun üçün 1 616 736 lari xərclənmişdir. Talaver, Kvemo Bolnisi, 
Muşevan və Dzveli Kveşidə 1.989.744 lari dəyərində beton yol abad-
laşdırılıb.
Bildiyiniz kimi, biz illərdir Bolnisinin daxili yollarını yerli bazaltla həya-

ta keçiririk ki, bu da təkcə şəhərin görkəminə deyil, həm də yerli iqti-
sadiyyatın inkişafına müsbət təsir göstərir. Ötən il Bolnisidə, Tsurtaveli, 
Parnavaz Mepe, Rustaveli və Vaxtanq Qorqasali küçələrində 2135 metr 
asfalt yol salınıb. Qeyd olunan layihələr “Regionlarda həyata keçirilən 
Layihələr Fondu”  və yerli büdcə hesabına birgə maliyyələşdirilib və 
ümumi dəyəri 2 031 063 lari təşkil edib.
_ İçməli su sistemlərinin bərpası
2021-ci ildə Gürcüstanın Birləşmiş Su Təchizatı Şirkəti Bolnisi su təchi-

zatı sisteminin Qarabulax baş idarəsinin bərpası və ətraf kəndlərin 
su təchizatı sisteminin layihələndirilməsi və tikintisi üçün tender 
elan edib. Layihə həyata keçirildikdən sonra Bolnisi şəhərinin içməli 
su problemi həll olunacaq. Ötən il içməli su sistemlərinin bərpasına 
ümumilikdə 124 659 lari xərclənib. Dərbazi kəndinin bir məhləsində 
yeni içməli su şəbəkəsi çəkilmiş, Vənəti, Xatisofeli kəndlərində quyular 
qazılmış, Çapaladakı su anbarı, Naxiduri kəndində isə drenaj sistemi 
yenidən qurulmuşdur.
_ Kəndlərə Dəstək Proqramı
Kəndlərə Dəstək Proqramının və yerli büdcənin birgə maliyyələşdir-

ilməsi ilə 2021-ci ildə Bolnisi Bələdiyyəsi, Kazreti və Tamaris kəndlərində 
1.341.315 lari dəyərində 60 infrastruktur layihəsi həyata keçirilib. Lay-
ihələrin əsas istiqamətlərinə su sistemlərinin, yol infrastrukturunun, 
idman meydançalarının və meydançalarının yerləşdirilməsi daxildir.
_ Körpülərin tikintisi
2021-ci ildə Bolnisi şəhərinin qərb hissəsində Maşavera çayı üzərində 

körpünün tikintisinə başladıq. Körpünün olmaması əhalimizin nara-
hatlığına səbəb oldu, vətəndaşlar kənd təsərrüfatı torpaqlarına gedə 
bilmədiklərindən vətəndaşların tələbatını nəzərə alaraq bu layihəni 
həyata keçirmək qərarına gəldik. Layihənin dəyəri 900.000 lariyə 
qədərdir və tam yerli büdcədən maliyyələşdirilib. Qeyd edək ki, ötən 
il Muşevani kəndi yaxınlığındakı körpü təmir edilib. İşlər “Regionlarda 
həyata keçirilən Layihələr Fondu” və yerli büdcə tərəfindən birgə mali-
yyələşdirilib və dəyəri 85 000 lari olub.
_ Sosial layihələr
Dəfələrlə qeyd olunub ki, Bolnisi Bələdiyyəsi, şübhəsiz ki, sosial pro-

qramları ilə seçilir. Yerli hökumət həssas ailələrin ehtiyac duyduğu 
xidmətləri təmin etmək üçün əlindən gələni edir. Sosial proqramlar 
hər il təkmilləşir və hesab edirəm ki, bu, onun effektivliyini müəyyən 
edir. 2021-ci ildə biz bu istiqamətdə 4.000.000 laridən çox xərcləmişik. 
Xəstələrin dərman preparatları ilə təmin olunması proqramından 210 
benefisiar faydalanıb, bunun üçün büdcədən 168 920 lari ayrılıb. 297,7 
min lari 293 əlilliyi olan şəxsə yardıma, 11,984 lari isə bir yaşa qədər 
sosial cəhətdən həssas uşaqların aylıq ərzaq təminatına sərf olunub.
2021-ci ildə sosial cəhətdən həssas ailələrin istilik mövsümündə meri-

ya tərəfindən 606 müavinət alan şəxsə maddi yardım göstərilib, bu 
məqsədlə 121,2 min lari xərclənib. Biz 2021-ci ildə 17 benefisiara mən-
zil kirayəsini ödəmişik ki, bu da ümumilikdə 17300 lari təşkil edib. Sosial 
mənzillərdə yaşayan 38 ailənin kommunal xərclərinin ödənilməsinə 19 
991 lari xərclənib.
2021-ci ildə 2720 benefisiar tibbi təminat proqramından faydalanıb, 

bunun üçün büdcədən 1 597 854 lari xərclənib. Müharibə veter-
anlarına və onlara bərabər tutulan şəxslərə yardıma 11 800 lari xər-
clənib. 3 368 benefisiar birdəfəlik yardımdan yararlandı, bu proqram 

çərçivəsində 2021-ci ildə biz 842,100 lari xərclədik. 2021-ci ildə təbii 
fəlakət nəticəsində dəymiş ziyanın ödənilməsinə 1 286 606 lari xər-
clənib.
- Sosial cəhətdən həssas əhali üçün zədələnmiş dam örtüklərinin dəy-

işdirilməsi
Bolnisi Bələdiyyəsi hər il sosial cəhətdən həssas və ehtiyacı olan ailələr 

üçün evin zədələnmiş damını dəyişdirir. 2021-ci ildə bələdiyyə üzrə 85 
sosial cəhətdən həssas ailə bu proqramdan faydalandı. 2021-ci ildə 
bələdiyyə sosial cəhətdən həssas ailələr üçün evlərin dam örtüyünün 
dəyişdirilməsi üçün yerli büdcədən 1 397 557 lari ayırıb. Qeyd edək ki, 
ümumilikdə 2016-2021-ci illərdə Bolnisi Bələdiyyəsi tərəfindən 299 so-
sial cəhətdən həssas ailəyə ziyan dəymiş evin dam örtüyü dəyişdirilib, 
bunun üçün yerli büdcədən 3 044 506 lari xərclənib.
_ Turizmin təşviqi
Kvemo Kartlinin Bolnisi Bələdiyyəsi turizm potensialının inkişafı bax-

ımından ən perspektivli bələdiyyələrdən biridir. Yerli özünüidarənin 
məqsədi bu potensialdan maksimum istifadə etməkdir, ona görə də 
bələdiyyəmizdə turizm infrastrukturunun yaradılması üçün bir sıra lay-
ihələr həyata keçirmişik.
2021-ci ildə keçmiş Katerinfeldin mərkəzi küçəsinin qalan hissələrinin 

yerli bazalt döşənməsi tamamlandı. Bu, turist baxımından çox vacibdir, 
çünki köhnə alman küçələri öz orijinal görkəmini qaytarılıb. Maraqlıdır 
ki, layihə çərçivəsində əhalinin küçələrdəki darvazaları da dəyişdirilib. 
İnfrastruktur işləri “Regionlarda həyata keçiriləcək Layihələr Fondu” və 
yerli büdcə tərəfindən birgə maliyyələşdirilib və dəyəri 600.000 lariyə 
qədər olub.
Gürcüstanın baş nazirinin təşəbbüsü ilə hazırlanmış “Yenilənən re-

gionlar” dövlət proqramı çərçivəsində 2021-ci ildə Bolnisi şəhərində 
genişmiqyaslı infrastruktur işlərinə başlanılıb.
Layihə çərçivəsində Sulxan-Səba Orbeliani küçəsi 104-dən 110-a 

qədər olan hissədə yerləşən binaların fasadı daş-pambıq materialla 
örtülmüşdür ki, bu da evlərin enerji səmərəliliyinə töhfə verir. “Ye-
nilənən regionlar” dövlət proqramı çərçivəsində Mədəniyyət evinin 
qarşısındakı meydanda abadlıq işləri aparılacaq. Meydan artıq müasir 
çöl işıqları və yeni uşaq attraksionu ilə təchiz edilib.
İşlər başa çatdıqdan sonra biz tənzimlənən infrastruktur əldə edəcə-

yik ki, bu da şübhəsiz ki, şəhərimizdə turizmin inkişafına öz töhfəsini 
verəcək. Biz Avropa şəhərində yaşayırıq və mən şadam ki, mərkəzi hö-
kumətin köməyi ilə Bolnisinin tarixi küçəsinin bir hissəsi estetik baxım-
dan daha gözəl olacaq.
UNDP və yerli hakimiyyət orqanları arasında əməkdaşlıq nəticəsində 

bələdiyyənin ən mühüm turizm məkanı olan tarixi Tandzia kəndində 
“Bolnisi Bələdiyyəsinin Tandzia Kəndi İcmasının İqtisadi Gücləndirilmə-
si və Biznes Fəaliyyətlərinə Dəstək” layihəsi həyata keçirilib. Bunun 
çərçivəsində Tandzia kəndində, Sulxan-Saba Orbeliani Ədəbiyyat 
Muzeyinin yaxınlığında ticarət piştaxtaları, emalatxanalar, gəzinti və 
düşərgə yerləri təşkil edilmişdir. Turizm sektoru ilə məşğul olan Tandzia 
sakinləri satış və xidməti təkmilləşdirmək üçün təlim keçiblər.
2021-ci ildə Aİ tərəfindən maliyyələşdirilən “Bolnisidə Effektiv Bi-

znes Platformasının yaradılması” layihəsi çərçivəsində Bolnisiyə turist 
xəritəsi və bələdçi nəşr edilib. Təlimat ingilis dilindədir və bələdiyyənin 
bütün əsas turistik yerlərini əhatə edir. İngilis dilli bələdçi əcnəbi tur-
istlərə Bolnisinin turizm potensialı haqqında dolğun məlumat almaq 
imkanı verir.
Qeyd edək ki, Bolnisinin Yeni Muzeyi 2021-ci ildə Avropa Muzey Fo-

rumu tərəfindən “Avropanın ilin Muzeyi -2022” müsabiqəsinin yekun 
namizədi seçilib. Avropanın ən yaxşı muzeyləri 2022-ci ilin mayında 
Estoniyanın Tartu şəhərində keçiriləcək mükafatlandırma mərasimində 
Avropa Muzey Forumu tərəfindən təqdim olunacaq. Müsabiqənin fi-
nalçıları sırasında yeni Bolnisi Muzeyinin adının verilməsindən sonra 
muzeyi ziyarət edənlərin sayı kəskin şəkildə artıb və bu uğur, şübhəsiz 
ki, muzeyin dünya miqyasında tanınmasına kömək edəcək.
_ Kənd təsərrüfatının inkişafı
Bildiyiniz kimi, Bolnisi Bələdiyyəsinin aparıcı sahəsi kənd təsərrüfatıdır, 

ona görə də biz bu istiqamətdə mühüm layihələr həyata keçirməyə 
çalışırıq. Artıq bir neçə ildir ki, Bolnisidə küpə şərab qoymaq mədəni-
yyəti bərpa olunur, bizim şərabçılar da gürcü-alman texnologiyası ilə 
şərablar istehsal etməyə başlayıblar. Bolnisi şərabının populyarlaşdırıl-
ması məqsədilə Bolnisi Bələdiyyəsi və “Aremji” şirkətinin dəstəyi 
ilə “Şərabçılar İttifaqı” “Şərab Bolnisi” və “Bolnisi Aqro Mərkəzi”nin 
təşkilatçılığı ilə “Bolnisi – Qızıl Şərab Şəhəri” adlı tədbir keçirilib. Tədbir 
çərçivəsində Bolnisi şərablarının təqdimatı-dequstasiyası təşkil olunub. 
Qeyd edək ki, “Aremji” şirkətinin dəstəyi ilə Tbilisidəki “ExpoGeorgia” 
Sərgi Mərkəzində keçirilən 13-cü WinExpo Georgia Beynəlxalq Şərab 
və Spirtli İçkilər Sərgisində Bolnisidən olan şərabçılar da iştirak edi-
blər. WinExpo Georgia 2021 çərçivəsində beynəlxalq şərab müsabiqəsi 
təşkil olunub. Müsabiqəyə Bolnisinin 26 şərab zavodu 36 növ şərabla 
qatılıb. Bolnisi şərablarından 21-i qızıl, gümüş və bürünc medallara lay-
iq görülüb.
Bolnisi şərabçılarına verdiyi dəstəyə görə “Aremji” şirkətinə təşək-

kürümü bildirirəm. Onu da qeyd edim ki, “Aremji” Bolnisi şərab zavo-
dunun dəstəyi ilə həyata keçirilən proqram çərçivəsində gürcü-alman 
şərab evi yaradılır ki, bu da Bolnisi şərablarını daha da təbliğ edəcək və 
bələdiyyədə şərab mədəniyyətini inkişaf etdirəcək.
- Məktəbəqədər təhsil müəssisələrinin dəstəklənməsi
Yerli hökumətin mühüm prioritetlərindən biri məktəbəqədər təhsi-

lin təşviqi və inkişafıdır. Biz bələdiyyədə fəaliyyət göstərən uşaq 
bağçalarını təşkil etmək üçün əlimizdən gələni edirik, 2021-ci ildə 
Bolnisidəki 1 nömrəli uşaq bağçası yenidən quruldu. Son illər bağça 
binasında çatlar müşahidə olunub, Levan Samxarauli Milli Məhkəmə 
Ekspertizası Bürosunun rəyi əsasında Bolnisi Bələdiyyəsi binanın möh-
kəmləndirilməsi layihəsi üzərində işlərə başlayıb. Layihə çərçivəsində 
binanın bünövrəsi möhkəmləndirilib, bağın fasadı abadlaşdırılıb. Lay-
ihənin dəyəri 196 327 lari olub və tam yerli büdcədən maliyyələşdi-
rilib.
_ Məktəblərin bərpası və təhsilin təşviqi
2021-ci ildə Bələdiyyə İnkişaf Fondunun maliyyəsi ilə Kveşi kənd-

ində dövlət məktəb binasının əsaslı təmiri aparılmışdır. Aparılan işlər 
çərçivəsində fiziki imkanları məhdud olan şəxslər üçün lift və kanalizasi-
ya şəbəkəsinin bioloji təmizləyici sistemi quraşdırılıb. Həmçinin binada 
istilik sistemi, məktəbin həyətində idman meydançası da quraşdırılıb.

Bu il DVV International-ın maliyyəsi və Bolnisi Bələdiyyəsinin dəstəyi 
ilə Bolnisidə Böyüklər üçün Təhsil Mərkəzi açılıb. “Bolnisi Böyüklər 
üçün Təhsil Mərkəzi”nin konsepsiyası alman modelinə əsaslanır və 
tələbələr üçün müxtəlif təlim kursları təklif edir. Mərkəzə həmçinin 2 
klub, gənclər mərkəzi və təlim və məşğulluğun təşviqi mərkəzi daxildir. 
Maraqlıdır ki, Almaniya Federativ Respublikasında da analoji mərkə-
zlər uğurla fəaliyyət göstərir. “Bolnisidə Böyüklər üçün Təhsil Mərkəzi” 
artıq vətəndaşlarımız arasında böyük populyarlıq qazanıb.
_ Gənclərin  təşviqi
Yerli hökumət bələdiyyədə yaşayan gəncləri fəal şəkildə dəstəkləyir, 

gənclər siyasətinin inkişafı üçün bu il Bolnisi Bələdiyyəsi Sakrebulo 
bələdiyyənin 2021-2023-cü illər üçün gənclərin inkişafı strategiyası və 
fəaliyyət planının sənədini təsdiqləyib. Sənəd çərçivəsində gənclərə 
dəstək, formal və qeyri-formal təhsilin təşviqi məqsədilə bələdiyyə 
tərəfindən 6 qəsəbədə, o cümlədən milli azlıqlardan ibarət kəndlərdə 
icma mərkəzləri açılıb.
“Rustavi İnnovasiya Qovşağı” ilə əməkdaşlıq nəticəsində şəhər meri-

yasının, Sakrebulo, Bolnisi Təhsil Resurs Mərkəzinin iştirakı ilə böyüklər 
vətəndaşların, qeydiyyatdan keçmiş qeyri-təşəbbüs qruplarının 
təşkilinə yönəlmiş proqram - “Təşəbbüslər üçün birgə maliyyələşdirmə 
proqramı” aktivləşdirmək, onların təşəbbüslərini dəstəkləmək və 
bələdiyyənin inkişafı üçün mühüm layihələri birgə maliyyələşdirmək 
məqsədi daşıyır. Proqram aprel ayında Bolnisi Şəhər Şurası tərəfindən 
təsdiqlənib və bu günə qədər bir gənc ideyası artıq birgə maliyyələşdi-
rilib.
Bolnisi Bələdiyyəsi hər il əlaçı tələbələrə təqaüdlər verir. 2021-ci ilin 

birinci rübündə 72 tələbə təqaüd alıb, ikinci rübdə isə 103 əlaçı tələbə 
maliyyələşdirilib. 2021-ci ildə əlaçı tələbələr üçün aylıq təqaüdlərə 
cəmi 57,350 lari xərclənib. Qeyd edək ki, bu il həssas qrupda olan 140 
tələbənin aylıq maliyyələşdirilməsinə 57 210 lari xərclənib.
_ Mədəniyyətin təbliği
Bu il Bolnisi şəhərinin tarixi hissəsində almanlara məxsus köhnə bi-

nanın bərpası başa çatıb. Binada illər əvvəl erməni məktəbi yerləşirdi. 
Layihə Gürcüstan-Almaniya birgə maliyyələşdirməsi ilə həyata keçi-
rilib.
Yenidən bərpa olunan binada “Bolnisi Mədəniyyət Mərkəzi”, eləcə də 

Alman Mədəniyyət Mərkəzi yerləşib və inanıram ki, bu məkan Bolnisi 
Bələdiyyəsinin mədəni həyatının inkişafına mühüm təsir göstərəcək.
2021-ci ildə Bolnisi Mədəniyyət Evində mühüm infrastruktur işləri 

aparılıb. Rəqs, məşq sahəsi və hamamlar təmir edildi. Binanın zirzəmis-
ində incəsənət məkanı təşkil edilib. Bolnisi Baş Kitabxanasında Akt zalı 
təmir edilmişdir.
_ İdmanın təbliği
Sağlam həyat tərzinin təbliği Bolnisi Bələdiyyəsi üçün pri-

oritet məsələdir, buna görə də yerli hökumət uğurlu idmançıları 
həvəsləndirmək üçün aylıq və birdəfəlik təqaüdlər təyin edir. 2021-ci 
ildə idmançılar üçün aylıq pul mükafatı üçün 97,300 lari, birdəfəlik pul 
mükafatı olaraq isə 38,300 lari verdik.
_ 2021 Ən Yaxşı Təcrübə Proqramı Müsabiqəsi
Mən fəxr edirəm ki, 2021-ci ildə Bolnisi Bələdiyyəsi ardıcıl dördüncü 

dəfə ən yaxşı təcrübə proqramı müsabiqəsinin qalibi oldu. Bu il bu 
mükafat bizə eyni vaxtda iki nominasiya üzrə verildi. Gürcüstanın 
Yerli Özünüidarəetmə Orqanları Milli Assosiasiyası “Bolnisi İctimai 
Səhiyyə Mərkəzi” tərəfindən hazırlanmış və mobil qrupların yaradıl-
masını əhatə edən “Bolnisi Bələdiyyəsində Sars-Cov 2 Virusuna Qarşı 
İmmunizasiyanın Təşviqi” layihəsi “COVID-19 Peyvəndinin Təşviqi və 
Ən Yaxşı Postun Bərpası” nominasiyasına layiq görülüb. “Gənclərin 
fəallığının, səfərbərliyinin və cəlbinin təşviqi” nominasiyasında Bolni-
si Bələdiyyəsinin növbəti layihəsi “Bolnisi Bələdiyyəsinin Gənclərinə 
Dəstək İcma Mərkəzləri” layihəsi qalib olub. Proqramlarımızı ən yaxşı 
kimi tanıdığına görə Gürcüstanın Yerli Özünüidarəetmə Orqanları Milli 
Assosiasiyasına təşəkkür etmək istərdim, alınan mükafatlar gələcək-
də bələdiyyənin və vətəndaşlarımızın ehtiyacları əsasında mühüm və 
səmərəli layihələrin hazırlanması üçün bir növ motivasiyadır.
Mən şadam ki, Bolnisi Bələdiyyə Şurası 2022-ci il büdcəsini təsdiqləy-

ib. Bu il bələdiyyəmizin inkişafı üçün 29 151 800 lari xərclənəcək. Hes-
ab edirəm ki, 2022-ci ilin büdcəsi maksimum dərəcədə vətəndaşların 
maraqlarını və ehtiyaclarını əks etdirir. Sosial proqramlar Bolnisi Bələdi-
yyəsi üçün prioritetdir, ona görə də büdcədə bu istiqamətdə 3 milyon 
800 min lari nəzərdə tutulub. 2022-ci ildə infrastrukturun təkmilləşdi-
rilməsi üçün 6.000.000 lari ayrılaraq, bütün bələdiyyə ərazisində bir 
sıra infrastruktur layihələrini həyata keçirməyi planlaşdırırıq. Ümid 
edirəm ki, 2022-ci il Bolnisi üçün uğurlar ili olacaq. Biz bundan sonra da 
vətəndaşların və bələdiyyənin rifahı naminə fəal şəkildə çalışacağıq.

სარედაქციო კოლეგიასარედაქციო კოლეგია

მთავარი რედაქტორი: ნინო კარგარეთელიმთავარი რედაქტორი: ნინო კარგარეთელი

მთავარი რედაქტორის მოადგილე: ბელა ონიანი, ტექნიკური რედაქტორი: ხატია ფოცხვერაშვილი, ჟურნალისტები: დარეჯან ოქრუაშვილი, მაგდა მთავარი რედაქტორის მოადგილე: ბელა ონიანი, ტექნიკური რედაქტორი: ხატია ფოცხვერაშვილი, ჟურნალისტები: დარეჯან ოქრუაშვილი, მაგდა 

დევნოზაშვილი, ნონა ხუზმიაშვილი, მარინა გავაშელი. სტილისტი: ლილი უგრეხელიძე, კომპიუტერის ოპერატორი: ნანული მუშკუდიანი, ფინანსური მენეჯერი: დევნოზაშვილი, ნონა ხუზმიაშვილი, მარინა გავაშელი. სტილისტი: ლილი უგრეხელიძე, კომპიუტერის ოპერატორი: ნანული მუშკუდიანი, ფინანსური მენეჯერი: 

ლენა გოგოლაძე.ლენა გოგოლაძე.

რიჩ მეტალს გრუპირიჩ მეტალს გრუპი

სიახლეებისიახლეები
WWW.GAZETIBOLNISI.GE

რეზო ლობჟანიძე, კომპანია არემჯიში 

წარმოების დირექტორის მოადგილის პოზიციას 

იკავებს. მან საქართველოს ტექნიკურ 

უნივერსიტეტის გეოლოგიური ფაკულტეტი 

დაამთავრა.  სადიპლომოზე მუშაობისას, 

პრაქტიკის გავლა მადნეულის საწარმოში 

მოუწია და მას შემდეგ, 2000 წლიდან დღემდე 

კომპანიაში სხვადასხვა პოზიციას იკავებდა. 

 ,,2000 წელს, საწარმოში მოსვლიდან, სამი 

წელი ვცდილობდი გავმხდარიყავი ამ დიდი 

კოლექტივის სრულუფლებიანი წევრი. 2003 

წლიდან ოფიციალურად დავიწყე მუშაობა 

მადნეულის კარიერის ცვლის გეოლოგის 

თანამდებობაზე და მას შემდეგ არაერთი 

სამუშაო ადგილი გამოვიცვალე. 2017 წელს 

გავხდი მთავარი გეოლოგი, 2020 წლიდან 

დღემდე ვარ წარმოების დირექტორის 

მოადგილე.  22 წლის მანძილზე, ჩემს თვალწინ 

გაიარა წარმოების ყოველდღიურობამ,  იყო 

მცირედი წინსვლა და სამუშაო პირობების 

როგორც გაუარესება ისე გაუმჯობესებაც. 

2012 წლიდან საქართველოსა და სამხრეთ 

კავკასიაში ერთ-ერთი უმსხვილესი კომპანია 

ვართ და ჩვენმა გუნდმა მიზნად დაისახა, 

ვაკეთოთ მნიშვნელოვანი საქმე მაღალი 

სოციალური პასუხისმგებლობით. შესაბამისად, 

მსოფლიო თანამედროვე სტანდარტების 

დაცვით, ადამიანებზე და გარემოზე ზრუნვით, 

ვემსახურებით ქვეყნისათვის მნიშვნელოვან 

საქმეს, რაც მჯერა ჩვენი ქვეყნის უკეთესი 

მომავლის წინაპირობაა. ბოლოს არ შემიძლია 

არ ვახსენო „წლის სამთოელი 2021“. ჩემს 

რამდენიმე კოლეგასთან ერთად დამასახელეს 

„წლის სამთოელად“, ეს ჯილდო ნამდვილად 

მოულოდნელი იყო და ჩემთვის ძალაინ ბევრს 

ნიშნავს. უფრო დიდი შემართებით ავივსე და 

მზად ვარ ჩემს საუკეთესო თანამშრომლებთან 

ერთად, კომპანიისათვის კიდევ ბევრი კარგი 

საქმე ვაკეთო“.

კომპანია არემჯის წარმოების დირექტორის კომპანია არემჯის წარმოების დირექტორის 

მოადგილემოადგილე
14-17 იანვარს თბილისის ოლიმპიურმა სასახლემ 

ხმლით ფარიკაობაში მსოფლიო თასს უმასპინძლა. 
3 დღის განმავლობაში, 50 ქვეყნის 400-ზე მეტმა 
სპორტსმენმა, ფარიკაობაში ქალთა და კაცთა 
შორის, ინდივიდუალურ და გუნდურ ტურნირში მიიღო 
მონაწილეობა. 

საქართველოს მოფარიკავეთა ნაკრების ლიდერი, 
სანდრო ბაზაძე საქართველოს ისტორიაში პირველი 
მოფარიკავე გახდა, რომელმაც  მსოფლიო თასის 
გათამაშება მოიგო. ამ გამარჯვებით, მან ხმლით 
მოფარიკავეთა მსოფლიო რეიტინგში 192 ქულით 
მესამე ადგილზე გადაინაცვლა.

“ძალიან მნიშვნელოვანი იყო ჩემთვის ეს გამარჯვება. 
როცა შენს სამშობლოში ასპარეზობ, ყველაფერი 
ორმაგად საპასუხისმგებლოა. ოლიმპიური თამაშების 
შემდეგ მინდოდა დამემტკიცებინა, რომ გამარჯვებას 
ვიმსახურებდი და ბედნიერი ვარ, რომ ეს თბილისში 
გამართულ მსოფლიოს თასზე შევძელი. მადლობა 
პირველ რიგში გულშემატკივრებს, თანაგუნდელებს 
და მწვრთნელებს. ოლიმპიადის შემდეგ ქომაგების 
მხარდაჭერას განსაკუთრებით ვგრძნობ. ასეთი 
თანადგომა სპორტსმენისთვის ბევრს ნიშნავს“. - 
განაცხადა სანდრო ბაზაძემ. 

არემჯი თბილისში გამართული მსოფლიო თასი 
2022-ის გენერალური სპონსორი იყო. სწორედ 
კომპანიის მხარდეჭერით გახდა შესაძლებელი 
თბილისში მსგავსი მსოფლიო დონის ტურნირის 
ორგანიზება.

“ფარიკაობა, არემჯის სპორტის მხარდაჭერის 
პროგრამის ახალი მიმართულებაა. ამ რანგისა და 
მასშტაბის ტურნირი თბილისში წელს პირველად 
ჩატარდა. ვულოცავ ჩვენს მოფარიკავეს სანდრო 
ბაზაძეს ამ დიდ გამარჯვებას. ასევე მინდა 
საქართველოს წარმომადგენელ თითოეულ 
მოფარიკავეს მომავალში წარმატება და 
საქართველოს მსოფლიო ასპარეზზე ღირსეულად 
წარმოჩენა ვუსურვო. “ - ირაკლი შატაკიშვილი, 
არემჯის კორპორაციული დირექტორის 
მოადგილე, საერთაშორისო და საზოგადოებასთან 
ურთიერთობის საკითხებში.

სპორტის მხარდაჭერის მიმართულებით არემჯი 
წლებია ყოველთვიურად აფინანსებს 100-ობით 
ახალგაზრდა სპორტსმენს რომელიც სპორტის 
სხვადასხვა სახეობას ეუფლება. ქვემო ქართლში 
არემჯის პატრონაჟის ქვეშ მყოფი სპორტული 
წრეები და კლუბები ჯამში 1000- მდე სპორტსმენს 
აერთიანებს. 

არემჯის მხარდაჭერით, ფარიკაობაში მსოფლიო თასი 2022 არემჯის მხარდაჭერით, ფარიკაობაში მსოფლიო თასი 2022 
გაიმართაგაიმართა

რეზო ლობჟანიძე რეზო ლობჟანიძე 

არემჯის ქართულ-გერმანულ ღვინის სახლს არემჯის ქართულ-გერმანულ ღვინის სახლს 
ამერიკელი ქსპერტი ეწვიაამერიკელი ქსპერტი ეწვია

ბოლნისში არემჯის მიერ სოციალური პასუხისმგებლობის 
ფარგლებში შეძენილ ქართულ-გერმანულ ღვინის სახლს 
არქიტექტურული და კულტურული მემკვიდრეობის 
კონსერვაციის ამერიკელი ექსპერტი, მერი ქეი ჯუდი 
(Mary Kay Judy) ეწვია.

მერი ქეი ჯუდიმ, რომელიც საქართველოში 1998 
წლიდან ახორციელებს კულტურული მემკვიდრეობის 
კანონმდებლობისა და არქიტექტურული ძეგლებ-
ის კონსერვაცია-რესტავრაციას, ქართულ-გერმანულ 
ღვინის სახლში მიმდინარე სარესტავრაციო სამუშაოებს 
მაღალი შეფასება მისცა.

,,მინახავს ქართული კულტურული მემკვიდრეობის 
არაერთი ძეგლი, თუმცა, ამ დრომდე არ მქონდა 
ინფორმაცია საქართველოში 1817 წლიდან მცხოვრები 
გერმანელებისა და მათი დასახლებების შესახებ. ეს არის 
ჩემი პირველი ვიზიტი ბოლნისში და აღფრთოვანებული 
ვარ იმით, რაც ვნახე. განსაკუთრებულად მოხიბლული 
ვარ დამოკიდებულებით, რომელსაც სახლის მიმართ 
ვხედავ – ავთენტურობის შენარჩუნებით, დეტალების 
მიმართ ყურადღებით, იმით, თუ რამდენად მართლები 
ხართ სახლის ისტორიასთან ინტეგრირების კუთხით. 
სახლის აღდგენა ხდება უმაღლესი სტანდარტებით 

და დარწმუნებული ვარ, რომ ძალიან კარგი პროექტი 
გამოვა“, – აღნიშნა მერი ქეი ჯუდიმ, არქიტექტურული 
და კულტურული მემკვიდრეობის კორსერვაციის 
ექსპერტმა.

წისქვილის 8 ნომერში მდებარე საუკუნოვანი სახლის 
რესტავრაცია, რომელიც კატარინენფელდსა (ბოლნისი) 
და ელიზაბეტთალში (სოფელი ასურეთი – თეთრიწყაროს 
მუნიციპალიტეტი) მოღვაწე პედაგოგსა და მწერალს, 
იმანუელ ვალკერს ეკუთვნოდა, თითქმის წელიწადია, 
მიმდინარეობს. სახლის სარესტავრაციო სამუშაოები 
სამხრეთ კავკასიაში გერმანული კულტურული 
მემკვიდრეობის დაცვის კავშირის ჩართულობით 
ხორციელდება.

ქართულ-გერმანული ღვინის სახლი არემჯის 
კორპორატიული სოციალური პასუხისმგებლობის 
ერთ-ერთი უმნიშვნელოვანესი პროექტია, რომელიც 
ადგილობრივი მეღვინეების მხარდაჭერას ისახავს 
მიზნად. რესტავრაციის დასრულების შემდეგ, სახლში 
წარმოდგენილი იქნება ბოლნისელი მეღვინეების 
პროდუქცია, სადეგუსტაციო და საპრეზენტაციო 
სივრცეები, სადაც სტუმრები ბოლნისური ღვინოების 
დაგემოვნებას შეძლებენ.


